
tema të ditës

Tatimet publikojnë udhëzuesin: 
Procedurat e aplikimit për kompensimin 
e TVSH-së te fermeri

Nga 1 korriku nisën ap-
likimet për rimbursimin e 
TVSH-së për fermerët nëpërm-
jet autofaturave të lëshuara nga 
grumbulluesit, përpunuesit apo 
agroturizëm i certifikuar.

Administrata tatimore ka 
publikuar udhëzuesin për pro-
cedurat që do të duhet të ndjekin 
fermerët për aplikimet.

Aplikimet do të kryhen 
në e-Filing, fermeri duhet të 
jetë i pajisur me NIPT dhe të 
verifikojë autofaturat që do t’i 
shfaqen në sistem.

Në total sipas të dhënave të 
administratës tatimore, numri i 
fermerëve të pajisur me NIPT 
është 113,470.

Procedurat për 
aplikim sipas 
udhëzuesit
Sipas udhëzuesit fermerët 

e pajisur me NIPT, fillimisht 
duhet të identifikohen në e-Fil-
ing tek menuja “Çështje e re”, 
duke zgjedhur kërkesën “Për 
rimbursim të fermerëve”.

Pas hyrjes në e-Filing 
fermerët duhet të plotësojnë te 
rubrika “Detajet e bankës” të 
dhënat e llogarisë bankare me 
numrin IBAN.

Pas plotësimit të kërkesës, 
në sistem fermerit do t’i 
shfaqen autofaturat e periudhës 
janar-qershor, të cilat duhet të 
identifikohen nga fermeri.

Pas identifikimit të auto-
faturave, sistemi do të llogarisë 
automatikisht vetë shumën totale 
të autofaturave dhe shumën e 
përfitimit të kompensimit 10%.

Po ashtu, sistemi kontrol-
lon afatin, faturat dhe llogarinë 
para se ta pranojë.

Sipas tatimeve, kërkesa do 
të marrë statusin “Në proces”. 
Përgjigjen e kërkesë fermeri e 
gjen te menuja “Të dorëzuara”.

Me kërkesë të Adminis-
tratës Tatimore mund të bash-
këngjitet edhe dokumente 
shtesë sipas informacionit të 
kërkuar.

Theksojmë se fermeri për 
përfituar kompensimin, duhet 
të jetë i pajisur me numër 
identifikimi (NIPT) nga Ad-
ministrata Tatimore, pa pasur 
detyrim për deklarim periodik 
të TVSH- së. Qarkullimi vje-
tor nuk duhet të tejkalojë kufi-
rin minimal të regjistrimit për 
TVSH.

Në vend fermerët që shesin 
produktet e tyre bujqësore/

blegtoralë, nuk bëhen automa-
tikisht subjekt i TVSH-së (pra 
nuk regjistrohen për TVSH) 
nëse qarkullimi i tyre vjetor 
është deri në 10 milionë lekë.

Nëse qarkullimi kalon 10 
milionë lekë, fermeri duhet të 
regjistrohet si subjekt i TVSH-
së (tatimpagues i zakonshëm).

Nëse fermeri do të rezultojë 
të jetë i regjistruar me TVSH, 
aplikimi i tij në këtë rast do të 
bllokohet. Aplikimi do të bllo-
kohet edhe për rastet kur fermeri 
nuk zgjedh faturat e shfaqura 
në sistem, nuk jep të dhënat e 
llogarisë bankare me numrin 
IBAN, nëse rezulton me status 
pasiv në tatime apo aplikon pas 
përfundimit të afatit.

*Synimi i skemes
Qëllimi i kësaj skeme është 

të rimbursojë TVSH-në 10% 
që fermeri ka paguar për in-
putet bujqësore, si plehrat ki-
mike, farat dhe fidanët, duke 
ulur kostot e prodhimit dhe 
duke nxitur formalizimin e 
transaksioneve në sektor.

Prej vitit 2019 deri në dhje-
tor 2021 TVSH-ja për inputet 
bujqësore ka qenë zero.

Nga 1 janari 2022 pas mi-
ratimit të ndryshimeve fiskale 
hyri në fuqi vendosja e TVSH-
së 10% te çmimet e inputeve 
bujqësore.

Megjithatë Shoqata e Bleg-
torëve Prodhues të Qumështit 
më herët ngriti shqetësimin se 
rreth 70% e qumështit të shitur te 
përpunuesit bëhet pa autofaturë.

Shoqata e blegtorëve kundër 
kompensimit të TVSH-së 10% 
me autofaturë, por me faturim 
direkt.

“Monitor”

Shteti do të ndërhyjë në tregun bujqësor
kur ka krizë çmimesh ose mungesë furnizimi

Qeveria do të krijojë për 
herë të parë një mekanizëm që 
i lejon shtetit të blejë produkte 
bujqësore kur tregu përballet 
me kolaps çmimesh ose kriza të 
furnizimit. Modeli, i marrë nga 
Politika e Përbashkët Bujqësore 
e Bashkimit Europian, synon të 
mbrojë të ardhurat e fermerëve 
dhe të zbusë luhatjet e tregut.

Projektligji “Për organiz-
imin e tregut të produkteve 
bujqësore dhe praktikave të 
padrejta tregtare” përcakton 
se “ndërhyrja publike” është 
mekanizmi… me anë të të 
cilit produktet bujqësore bli-
hen nga Agjencia e Pagesave, 
ruhen dhe shpërndahen prej 
saj”, duke krijuar për herë të 
parë një bazë ligjore që shteti 
të veprojë si blerës në situata 
të jashtëzakonshme.

Drafti përcakton qartë edhe 
rastet kur ky mekanizëm mund 
të aktivizohet. Sipas tij, “çr-
regullim i tregut” është gjendja 
kur tregu nuk funksionon nor-
malisht “për shkak të rënies së 
ndjeshme dhe të qëndrueshme të 
çmimeve nën nivelet historike të 
zakonshme, të mbiprodhimit, të 
ndërprerjes së konsiderueshme 
në kërkesë ose ofertë”, duke 
cenuar të ardhurat e prodhuesve 
ose furnizimin e tregut.

Në rastet më të rënda, pro-
jektligji njeh edhe koncep-
tin e “çrregullimit të rëndë të 

tregut”, i cili mund të vijë nga 
sëmundje epizootike, humbja e 
besimit të konsumatorëve për 
arsye të shëndetit publik apo 
ngjarje klimatike ekstreme.

Në praktikë, shteti do të 
mund të blejë grurë, misër, 
elb, oriz, mish gjedhi, gjalpë 
dhe qumësht pluhur, ndërsa 
produktet do të ruhen ose do 
të shpërndahen më pas sipas 
nevojës. Drafti parashikon se 
“produktet e blera në kuadër të 
ndërhyrjes publike ruhen, shit-
en ose shpërndahen”, duke ga-
rantuar njëkohësisht që “të mos 
krijohet çrregullim i tregut” 
dhe të respektohet trajtimi i ba-
rabartë i operatorëve.

Përveç blerjeve direkte, 
qeveria propozon edhe një in-
strument të dytë: subvencion-
imin e magazinimit privat. 
Drafti e përkufizon atë si 
“kompensimi financiar që u 
jepet operatorëve privatë për 
ruajtjen e produkteve bujqësore 
për një periudhë të caktuar”, 
ndërsa ndihma do të mbulojë 
produkte si vaji i ullirit, djathi, 
mishi, gjalpi dhe qumështi 
pluhur.

Paketa nuk kufizohet vetëm 
te menaxhimi i krizave. Pro-
jektligji vendos standarde të 
detyrueshme për tregtimin e 
produkteve bujqësore, duke 
kërkuar që ato të respektojnë 
rregulla për cilësinë, klasifi-

kimin, etiketimin dhe origji-
nën përpara se të dalin në treg. 
Qeveria argumenton se kjo do 
të rrisë transparencën dhe do ta 
afrojë tregun shqiptar me stan-
dardet europiane.

Një tjetër ndryshim me ndi-
kim të drejtpërdrejtë për bizne-
set është ndalimi i praktikave 
të padrejta tregtare. Sipas 
relacionit shoqërues, projek-
tligji “transpozon në mënyrë 
gjithëpërfshirëse parimin e 
ndalimit të praktikave të pa-
drejta tregtare” dhe zgjeron 
mbrojtjen për të gjithë furni-
zuesit, pavarësisht madhësisë 
së tyre.

Po ashtu, drafti krijon ba-
zën ligjore për organizatat e 
prodhuesve, me synimin për 
të forcuar fuqinë negociuese të 
fermerëve, si dhe parashikon 
raportim të organizuar të çmi-
meve dhe sasive në treg për të 
rritur transparencën.

Në relacionin shoqërues, 
qeveria argumenton se re-
forma vjen si përgjigje ndaj 
“mungesës së instrumenteve 
të ndërhyrjes në treg në rast çr-
regullimesh” dhe “asimetrisë 
së theksuar në fuqinë negoci-
uese ndërmjet prodhuesve dhe 
blerësve”, dy nga problemet 
që, sipas autorëve të draftit, 
kanë penguar zhvillimin e 
tregut bujqësor shqiptar.

"Monitor"

Hannes Takacs emërohet drejtor 
i BERZH në Shqipëri

Z. Takacs do të marrë detyrën më 
1 shtator 2026
Hannes Takacs është emëruar drejtor i Bankës 

Evropiane për Rindërtim dhe Zhvillim (BERZH) 
në Shqipëri. Ai do të nisë detyrën më 1 shtator 
2026 dhe do të jetë i vendosur në Tiranë.

Ai merr detyrën pas Ekaterina Solovova, 
e cila ka drejtuar zyrën e BERZH në Shqipëri 

përgjatë pesë viteve të fundit dhe do të fillojë 
detyrën si drejtore e BERZH në Mal të Zi nga 
1 shtatori.

Z. Takacs iu bashkua BERZH në vitin 2014, 
pas më shumë se 20 vitesh përvojë ndërkom-
bëtare në financa korporative, tregjet e kapitali 
dhe bankat e investimeve.

Para se t’i bashkohej Bankës, ai ishte Drejtor 
Menaxhues i CAPMEX, një konsulencë në treg-
jet e kapitalit dhe financat korporative që zhvil-
lon veprimtarinë në më shumë se 50 shtete.

Në BERZH, ai fillimisht ka punuar në ekipin 
e Zhvillimit të Monedhës Lokale dhe Tregjeve 
të Kapitalit në Londër, duke udhëhequr projekte 
të zhvillimit të tregjeve të kapitalit dhe të kapi-
talit aksionar në disa rajone.

Në vitin 2020, Z. Takacs u emërua drejtor i 
BERZH në Mongoli, ku udhëhoqi një periudhë 
zgjerimi të konsiderueshëm të aktiviteteve të 
Bankës.

Së fundmi, ai ka shërbyer si këshilltar 
i zëvendëspresidentit të parë të BERZH, 
Greg Guyett.

(Vijon në faqen 5)

250 vjet liri, Dhoma Amerikane feston me 
madhështi përvjetorin historik të SHBA-së

Dhoma Amerikane ka fes-
tuar me madhështinë që meri-
ton 250-vjetorin e Pavarësisë 
së Amerikës. Ky përvjetor 
historik ka një domethënie të 
veçantë edhe për organizatën, 
e cila prej 25 vitesh kontribuon 
në forcimin e marrëdhënieve 
ekonomike ndërmjet Shq-
ipërisë dhe Shteteve të Bash-
kuara, duke promovuar vlerat 
amerikane të të bërit biznes.

Në fjalën e tij, Drejtori 
Ekzekutiv Neritan Mullaj ka 

cituar shprehjen e famshme 
të Presidentit Ronald Rea-
gan, “Liria nuk është kurrë 
më shumë se një brez larg 

zhdukjes.” Kjo filozofi që ka 
udhëhequr kombin amerikan 
është udhërrëfyese edhe për 
AmCham në përpjekjet për 
të aplikuar vlera të lirisë dhe 
transparencës në ndërtimin 
e një klime solide për bizne-
sin dhe sisteme rregullatore 
që stimulojnë konkurrencën e 
ndershme.

Presidenti i AmCham, Grant 
Van Cleve, ka vlerësuar punën 
që bën Dhoma Amerikane për 
të promovuar një model të 

sipërmarrjes së lirë, vlera që 
kanë ndërtuar suksesin ameri-
kan dhe që frymëzojnë inisia-
tivën e lirë. Z. Van Cleve ka 

kujtuar simbolikën e rikthimit 
të Dhomës Amerikane pikër-
isht atje ku ka filluar veprim-
tarinë 25 vite më parë, tek am-
bientet e shkollës Harry Fultz, 
që është dhe shkolla e parë 
amerikane në Shqipëri. “Festi-
mi i 250-vjetorit këtu është një 
simbolikë e bukur për Dhomën 
Amerikane”, tha z. Grant Van 
Cleve.

Festa është përshëndetur 
edhe nga zv.Shefja e Misionit 
në Detyrë të SHBA-së në Ti-

ranë znj. Kathryn Hammond 
e cila ka vlerësuar ambientin 

?????????????????CERTIFIKIMI ORGANIK SI AVANTAZH KONKURRUES PËR BIZNESET SHQIPTARE

Tregu europian kërkon prova, jo vetëm cilësi
Në tregjet agro-ushqimore të sotme, prodhimi i një 

produkti cilësor nuk është më i mjaftueshëm. Blerësit, dis-
tributorët, rrjetet e organizuara të tregtimit dhe konsuma-
torët kërkojnë gjithnjë e më shumë prova të besueshme 
se produkti përmbush kërkesat që deklaron. Transparenca, 
gjurmueshmëria dhe verifikimi i pavarur janë bërë pjesë e 
mënyrës se si funksionon tregtia moderne.

Ky ndryshim është veçanërisht i dukshëm në sektorin e 

produkteve organike. Në vitin 2024, vlera e tregut europian 
të produkteve organike arriti në rreth 58.7 miliardë euro, 
ndërsa Bashkimi Europian synon që deri në vitin 2030, 
25% e sipërfaqes bujqësore të kultivohet sipas praktikave 
organike. Me rritjen e tregut janë rritur edhe pritshmëritë 
e blerësve për produkte që jo vetëm pretendojnë të jenë 
organike, por që mund ta dëshmojnë këtë në mënyrë të 
besueshme.

Për Shqipërinë, kjo përfaqëson një mundësi të rëndë-
sishme, veçanërisht për sektorë me potencial eksporti si 
bimët mjekësore dhe aromatike, mjalti, vaji i ullirit, frutat 
dhe perimet. Megjithatë, hyrja dhe qëndrimi në këto tregje 
kërkon më shumë sesa një produkt cilësor. Kërkon aftësinë 
për të provuar se produkti përmbush kërkesat për prodhimin 
organik. Pikërisht këtu fillon roli i certifikimit.

Çfarë është certifikimi organik?
Certifikimi organik është procesi përmes të cilit një Trupë 

Certifikuese e pavarur verifikon nëse një operator përmbush 

kërkesat e përcaktuara për prodhimin organik. Në Shqipëri, 
ky proces bazohet në Ligjin Nr. 104/2024 “Për prodhimin 
organik, etiketimin e produkteve organike dhe kontrollin e 
tyre”, i harmonizuar me Rregulloren (BE) 2018/848.

SI CERTIFIKIMI MBËSHTET AKSESIN NË TREGJE 
MË KËRKUESE DHE PSE AKREDITIMI KA RËNDËSI
Përmes mbështetjes së UNIDO-s dhe Zvicrës, po forcohet ekosistemi i cilësisë në Shqipëri, për 

t’u krijuar bizneseve më shumë mundësi për të konkurruar në tregje me kërkesa më të larta
Ndryshe nga sa mendohet shpesh, certifikimi organik 

nuk kufizohet te produkti përfundimtar. Ai vlerëson nëse 
operatori respekton kërkesat ligjore që zbatohen për aktiv-
itetet e përfshira në fushën e certifikimit. Kjo përfshin, sipas 
rastit, elementë si praktikat e prodhimit, përpunimi, doku-
mentacioni, gjurmueshmëria, etiketimi dhe kontrollet që ga-
rantojnë integritetin e produktit organik përgjatë zinxhirit të 
furnizimit.

Nëse konfirmohet përputhshmëria me këto kërke-
sa, operatorit i lëshohet certifikata përkatëse. Kjo u 
mundëson bizneseve të dëshmojnë në mënyrë të be-
sueshme se produktet e tyre përmbushin kërkesat për 
prodhimin organik dhe mund të tregtohen si të tilla. Në 
këtë mënyrë, certifikimi nuk krijon cilësinë e produktit; 
ai ofron prova të pavarura se kërkesat për prodhimin 
organik janë përmbushur.

Pse bizneset zgjedhin certifikimin organik?
Për bizneset që synojnë tregje më kërkuese, certifikimi 

organik është bërë shumë më tepër sesa një kërkesë for-
male. Ai është një mënyrë për të demonstruar përputh-
shmërinë me kërkesat për prodhimin organik dhe për të 
ndërtuar besimin e partnerëve tregtarë. Për sektorët ku 
Shqipëria ka potencial të lartë eksporti, si bimët mjekësore 
dhe aromatike, mjalti, vaji i ullirit, frutat dhe perimet, aftësia 
për të demonstruar përputhshmërinë me kërkesat për pro-
dhimin organik mund të ndikojë drejtpërdrejt në mundësitë 
për bashkëpunim me blerës, distributorë dhe rrjete të orga-
nizuara të tregtimit.

Për një grumbullues të bimëve mjekësore që synon tre-
gun gjerman, një prodhues mjalti që kërkon të diferencojë 
produktin e tij apo një përpunues të vajit të ullirit, që bash-
këpunon me partnerë ndërkombëtarë, certifikimi nuk është 
thjesht një dokument. Ai është mënyra për të dëshmuar se 
produkti dhe procesi i prodhimit përmbushin kërkesat mbi 
të cilat ndërtohet besimi i tregut.

Në shumë raste, certifikimi nuk përbën më një avan-
tazh shtesë, por një element që lehtëson pjesëmarrjen 
në zinxhirë furnizimi më të organizuar dhe në tregje me 
kërkesa më të larta për transparencë dhe përputhshmëri. 
Përveç përfitimeve për bizneset, certifikimi kontribuon 
edhe në mbrojtjen e integritetit të tregut, duke ulur rrezi-
kun që produkte të deklaruara si organike të tregtohen pa 
përmbushur kërkesat përkatëse.

Pse ka rëndësi akreditimi?
Vlera e një certifikate organike mbështetet në kom-

petencën dhe paanshmërinë e Trupës Certifikuese që e 
lëshon atë. Pikërisht këto elemente verifikohen dhe demon-
strohen përmes akreditimit.

Në Shqipëri, Drejtoria e Përgjithshme e Akreditimit 
(DPA), si organi kombëtar i akreditimit, vlerëson kompe-
tencën teknike dhe paanshmërinë e Trupave Certifikuese 
që ofrojnë shërbime certifikimi në fushën e prodhimit or-
ganik. Në këtë mënyrë, akreditimi forcon besimin se pro-
cesi i certifikimit kryhet me kompetencë, paanshmëri dhe 
në përputhje me kërkesat përkatëse.

Së fundmi, në kuadër të Programit Global për Cilësi dhe 
Standarde në Shqipëri (GQSP Albania), financuar nga Zvi-
cra përmes SECO dhe zbatuar nga UNIDO, mbështetja 
është përqendruar në forcimin e kapaciteteve të DPA-së për 
akreditimin e Trupave Certifikuese në fushën e prodhimit 
organik, në mbështetje të zbatimit të Ligjit Nr. 104/2024 
“Për prodhimin organik, etiketimin e produkteve organike 
dhe kontrollin e tyre”, i harmonizuar me Rregulloren (BE) 
2018/848 “Për prodhimin organik dhe etiketimin e produk-
teve organike”. Ky investim forcon kapacitetet kombëtare 
për ofrimin e shërbimeve të besueshme të akreditimit në 
këtë fushë dhe mbështet zhvillimin e një sistemi certifikimi 
organik në përputhje me praktikat europiane.

Përputhshmëria si avantazh konkurrues
Në një treg ku kërkesat për cilësinë, transparencën dhe 

gjurmueshmërinë po bëhen gjithnjë e më të larta, aftësia 
për të demonstruar përputhshmërinë me kërkesat për 
prodhimin organik po shndërrohet në një faktor të rëndë-
sishëm konkurrues.

Për bizneset shqiptare, certifikimi nuk duhet parë vetëm 
si përmbushje e një detyrimi apo si një dokument për ek-
sport. Ai është një investim në besueshmërinë e biznesit, 
në marrëdhëniet me partnerët tregtarë dhe në aftësinë për 
të konkurruar në tregje gjithnjë e më kërkuese.

Në fund, cilësia ndërtohet nga operatori. Certifikimi 
demonstron përputhshmërinë me kërkesat për prodhimin 
organik. Akreditimi ndërton besimin se ky proces është kry-
er me kompetencë, paanshmëri dhe në përputhje me stan-
dardet ndërkombëtare. Së bashku, ato krijojnë një bazë më 
të fortë për zhvillimin e sektorit organik dhe për rritjen e 
konkurrueshmërisë së produkteve shqiptare.

aktualitet

Biznesi ngre shqetësime për qeverisjen, informalitetin dhe integrimin në BE

Qeverisja, ekonomia informale dhe gatish-
mëria e biznesit për integrimin në Bashkimin 
Europian dominuan diskutimet pas konfer-
encës “Si po ecën ekonomia – Analiza e treg-
uesve dhe perspektiva e biznesit”, që u zhvillua 
nga Dhoma Amerikane e Tregtisë (AmCham) 
dhe Revista Monitor pak ditë më parë.

Debati u përqendrua veçanërisht te hen-
deku mes legjislacionit dhe zbatimit të tij, në 
një moment kur Shqipëria po përshpejton 
procesin e përafrimit me direktivat europiane. 
Pjesëmarrësit theksuan se biznesi duhet të 
përfshihet më herët në procesin e hartimit 
të politikave dhe legjislacionit, për të shman-
gur rrezikun që reformat të mbeten vetëm në 
letër.

Një tjetër shqetësim që u rikthye në diskutim 
ishte pesha e ekonomisë informale, e konsid-
eruar si një nga sfidat më të mëdha për zhvillimin 
afatgjatë të vendit dhe për procesin e integrimit 
europian.

Përfaqësues të sektorit privat argumentuan 
se formalizimi i ekonomisë do të kërkojë  tran-
zicion të kujdesshëm, në mënyrë që kostot të 
mos transferohen te sektorët prodhues dhe 
eksportues, të cilët po përballen prej vitesh 
me humbje të konkurrueshmërisë.

Në të njëjtën kohë, u ngritën shqetësime 
për rritjen e rolit të shtetit në ekonomi, nivelin e 
konkurrencës në disa sektorë dhe ndikimin që 
këto zhvillime mund të kenë tek investimet pri-
vate.

Palët dakordësuan se rruga drejt 
anëtarësimit në BE do të kërkojë jo vetëm har-
monizim ligjor, por edhe reforma më të thella 
në funksionimin e tregut, forcimin e institucio-
neve dhe reduktimin e ekonomisë informale.

Zgjidhjet që vijnë nga biznesi
Grant Van Cleve, Kryetari i Dhomës 

Amerikane të Tregtisë: Nuk është e lehtë të 
fshihet ajo që tregon ky studim. Duam të thek-
sojmë se nuk është se nuk po ndodh asgjë, ka 
zhvillime pozitive.

Por, krahas elementeve pozitive, ka edhe 
çështje që kërkojnë vëmendje. Pesë nga 
gjashtë treguesit me përkeqësim lidhen me 
qeverisjen dhe menaxhimin e ekonomisë. Si 
vend dhe si qeveri duhet të dëgjojmë mesa-
zhet që dalin nga kjo anketë. Shpresojmë që 
këto gjetje të shërbejnë si bazë për një dialog 
më të gjerë.

Dialogu konstruktiv mes industrisë, qever-
isë dhe dhomave të biznesit është veçanër-
isht i rëndësishëm në këtë moment të procesit 
të integrimit europian.

Mes diskutimeve për sukseset e e-qever-
isjes, duhet të kemi hapësirën për të pranuar 
se ekonomia informale dhe korrupsioni, siç 
perceptohen nga biznesi, janë mesazhe që 
duhen marrë seriozisht. Këto nuk duhet të na 
vendosin në pozita opozitare ndaj qeverisë, 
por përballë njëri-tjetrit për të dëgjuar dhe për 
të kuptuar shqetësimet.

Po kështu dua të ndalem në faktin që u 
përmend se një pjesë e konsiderueshme e 
rritjes ekonomike vjen nga shteti. Ne besojmë 
te tregu i lirë dhe duhet të çlirojmë ekonominë 
dhe të heqim pengesat që kufizojnë rritjen 
natyrore të saj.

Duhet të mendojmë se si të reduktojmë 
varësinë nga rritja e nxitur nga shteti dhe të 
sigurohemi që rritja që mbetet të jetë sa më 

efikase dhe e qëndrueshme. Javën e kaluar, 
gjatë një diskutimi me ministrin e Mjedisit, po 
flisnim për disa objektiva që nuk do të jenë të 
lehta për t’u arritur nga biznesi.

Në diskutim u ngrit edhe çështja e zgjid-
hjeve të mundshme. Ministri tha se, në vend 
që të krijohet një komitet i ri, biznesi duhet të 
vijë vetë me zgjidhje. Mendoj se ky është një 
parim i rëndësishëm. Kur ekziston një zgjidhje 
që vjen nga tregu, ajo duhet të jetë modeli dhe 
perspektiva që ndjekim.

 
Pse gjetjet e indeksit vijnë në një moment 
të rëndësishëm
Diana Leka, Këshilli i Investimeve: Me-

sazhet e sotme vijnë ndoshta në një moment 
delikat, por ajo që dua të vlerësoj është fakti 
që keni bërë një krahasim 10-vjeçar. Mendoj 
se duhet të reflektojmë mbi politikat që janë 
ndjekur gjatë kësaj periudhe dhe ndikimin 
që ato kanë pasur në këto rezultate, të cilat 
në fund të fundit pasqyrojnë perceptimet e 
biznesit.

Fakti që keni kombinuar analizën mak-
roekonomike me indeksin e klimës së biznesit 
është një instrument inovativ, i mirëpritur nga 
të gjitha palët. Do të ftoja edhe dhomat e tjera 
të biznesit të ndërmarrin nisma të ngjashme 
për të kuptuar më mirë se ku ndodhemi.

Unë isha veçanërisht kureshtare për kom-
ponentin e digjitalizimit dhe e vlerësoj këtë 
analizë, pasi edhe ne kemi publikuar studime 
të përbashkëta mbi digjitalizimin e shërbimeve 
vendore, qendrore dhe të sistemit të pronës.

Mendoj se këto gjetje vijnë në një moment 
të rëndësishëm, pasi sapo janë publikuar dy 
dokumente strategjike: Strategjia Industriale 
dhe Deklarata për Mbështetjen e Ndërmar-
rjeve të Vogla dhe të Mesme. Komentet dhe 
sugjerimet që dalin nga ky raport përbëjnë një 
input shumë të vlefshëm për përmirësimin e 
këtyre dokumenteve të politikave publike

Ligjet e BE-së po miratohen, por                 
rrezikojnë të mbeten vetëm në letër
Jorida Tabaku, deputete, eksperte ekon-

omie: Dua të ndalem në tre elemente krye-
sore. Së pari, vërej se shumë prej ligjeve dhe 
legjislacionit që miratohen në kuadër të përaf-
rimit me Bashkimin Europian mbeten në letër.

Ne kemi nevojë që hendeku mes ligjit dhe 
zbatimit të diskutohet me biznesin, për të kup-
tuar gatishmërinë e tij për procesin e integ-
rimit. Nëse biznesi nuk është i përgatitur për 
legjislacionin që po i vjen, atëherë këto refor-
ma rrezikojnë të mbeten vetëm në letër.

Kjo lidhet drejtpërdrejt edhe me indeksin e 
korrupsionit. Edhe pse janë ngritur institucione 
të rëndësishme kundër korrupsionit, bizneset 
vazhdojnë ta perceptojnë korrupsionin si një 
nga treguesit me përkeqësimin më të madh.

Kjo lidhet me faktin se në shumë sektorë 
ka pak operatorë ekonomikë, kontrata të drejt-
përdrejta që mund të krijojnë monopole ose 
oligopole dhe një nivel të ulët konkurrence. 
Operatori më i madh në ekonomi është shteti, 
dhe nuk duhet të jetë ai. Biznesi duhet të jetë 
forca që udhëheq ekonominë.

Elementi i dytë lidhet me ekonominë infor-
male. “Monitor” publikoi pak ditë më parë një 
analizë mbi pastrimin e parave dhe ekonominë 
informale. Zhvlerësimi i Euros me rreth 30% 
ka sjellë një strukturë ekonomike të ngjashme 

me atë që u prezantua sot: rënie të bujqësisë, 
të prodhimit dhe vështirësi në sektorin fason. 
Ky është një rrezik real, pasi ka ndryshuar 
struktura e ekonomisë dhe e Investimeve të 
Huaja Direkte.

Nga ana tjetër, kemi edhe problemin e 
ligjeve që krijojnë favore të veçanta fiskale. Kjo 
nuk kufizohet vetëm tek investimet strategjike 
apo te lehtësitë për turizmin. Për shembull, ligji 
i ri për taksën e pronës zgjeron përfitimet edhe 
për rezidencat, duke stimuluar sektorë që nuk 
e shpërndajnë rritjen ekonomike në mënyrë të 
balancuar në të gjithë ekonominë.

Po kështu, për sa i përket informalitetit, 
kemi parë shumë aksione kundër tij, por pak 
rezultate. Ekonomia nuk mund të menaxhohet 
me aksione sporadike; nevojitet vullnet politik 
i qëndrueshëm dhe i shtrirë në të gjithë sek-
torët.

Së fundi, për sa i përket përafrimit të legjis-
lacionit me Bashkimin Europian, procesi nuk 
është në gjendjen më të mirë. Shpesh një ligj 
kalon në Parlament brenda dy javësh dhe më 
pas biznesit i kërkohet ta zbatojë brenda tre 
muajve. Biznesi duhet të përfshihet në grupet 
e punës dhe në procesin e hartimit të legjisla-
cionit, sepse vetëm kështu zbatimi bëhet më i 
lehtë dhe më efektiv

 
Tatëpjeta e bujqësisë, situata sot
Agim Rrapaj, KASH: Ne e vlerësojmë 

analizën tuaj si një analizë konkrete, por kemi 
edhe një këndvështrim plotësues për disa prej 
çështjeve që ngrini. Ne mendojmë se rënia 
e bujqësisë vjen, në një masë të madhe, si 
efekt i rritjes së sektorëve të tjerë, veçanërisht 
ndërtimit dhe turizmit.

Nga ana tjetër, kemi identifikuar disa faktorë 
të tjerë që kanë ndikuar në këtë situatë. I pari 
është niveli i ulët i bashkëpunimit dhe koor-
dinimit në sektor. Afërsisht 70% e fermerëve 
mbeten të pakooperuar. Një tjetër problem lidhet 
me mekanizimin, digjitalizimin dhe inovacionin. 
Në bujqësi, këto procese vazhdojnë të kenë 
mangësitë e tyre.

Kemi konstatuar se niveli i mekanizimit, 
krahasuar me vendet e tjera, është larg stan-
dardeve të Bashkimit Europian. Mosha me-
satare e mjeteve bujqësore është shumë e 
lartë; shumë prej tyre kanë mbi 20 vite për-
dorim dhe duhej të ishin nxjerrë jashtë funk-
sionit. Po kështu, inovacioni po avancon me 
ritme të ngadalta. Ka modele pozitive, por ato 
mbeten të izoluara dhe nuk janë shtrirë në të 
gjithë sektorin. Ndërsa digjitalizimi është bërë 
domosdoshmëri, sidomos për menaxhimin e 
parcelave dhe aktivitetit bujqësor.

Krahasuar me rajonin, niveli i financimit për 
bujqësinë në Shqipëri është rreth dy herë më i 
ulët, dhe e njëjta situatë vlen edhe për grantet. 
Sa i takon legjislacionit, kemi disa mangësi të 
rëndësishme. Mungon ende ligji për sigurimin 
në bujqësi, ndërsa një sërë ligjesh nuk janë 
përditësuar prej vitesh. Në shumë prej refor-
mave ligjore që po ndërmerren aktualisht, bu-
jqësia po mbetet jashtë vëmendjes.”

Paraja informale, “elefanti në dhomë” 
i ekonomisë shqiptare
Florian Zekja, Manifaktura: Ajo që dua të 

them për ecurinë e ekonomisë dhe drejtimin 
ku po shkojmë është se sektorë të ndryshëm 
të ekonomisë shqiptare, sidomos prodhimi 
dhe eksportet, po e ndiejnë prej tre vitesh një 
problem që së fundmi është bërë ‘elefanti në 
dhomë’: paraja informale dhe paraja jashtë 
kontrollit të bankave. Këtu flitet për një shumë 
shumë të madhe, rreth 5 miliardë euro para 
jashtë sistemit bankar. Nëse kësaj i shtojmë 
edhe paranë informale, atëherë kemi të bëjmë 
me një shifër edhe më të madhe.

Në këtë kontekst, biznesi po përballet me 
një sfidë të madhe: integrimin europian, qoftë 
në vitin 2030 apo 2031. Europa nuk do të na 
lejojë të hyjmë me një ekonomi informale në 
kufijtë e 50%, me euroizim të ekonomisë afër 
60% dhe me një sasi kaq të madhe parash 
informale, që ndikon eksportet, pasuritë e 
paluajtshme dhe sektorë të tjerë.

Mendoj se duhet të hapet një debat i gjerë 
me biznesin, shoqërinë civile, qeverinë dhe 
politikën për mënyrën se si do të zëvendë-
sohet kjo para ditën kur asaj do t’i vendosen 
kufizime. Siç kanë treguar përvojat e vendeve 
të tjera, si Rumania dhe Bullgaria, që kanë 
pasur situata të ngjashme, pyetja kryesore 
është: me çfarë do të zëvendësohet kjo sasi 
e madhe parash që sot ndikon ekonominë?

Përshtypja ime është se barra do t’i ven-
doset prodhimit. Prandaj duhet të ndjekim 
modelet e vendeve të tjera, për të parë se si 
kanë vepruar ato, në mënyrë që të mos dëm-
tojmë prodhimin vendas. Ky debat duhet të 
hapet tani, sepse viti 2030 nuk është larg. Bi-
znesi është shumë i papërgatitur, si nga ana 
e informacionit, ashtu edhe nga transformimi 
i investimeve që kërkohen për të përmbushur 
standardet e Bashkimit Europian.

 
Mbrojtja e konsumatorit
Rinald Guri, ekspert i tregut financiar: Si 

ish-rregullator financiar, doja të ndalesha në 
një element që mendoj se meriton më shumë 
vëmendje: mbrojtjen e konsumatorit.

Nga ajo që pamë sot, do të veçoja disa 
çështje si rritja e peshës së ekonomisë 
shtetërore, monopolet dhe konkurrenca e pa-
drejtë. Në thelb, kemi të bëjmë me një central-
izim më të madh të ekonomisë, i cili teorikisht 
sjell edhe reduktim të lirive ekonomike. Men-
doj se fati i biznesit është i lidhur ngushtë me 
fatin e konsumatorit. Ekzistojnë mekanizma 
dhe institucione që synojnë mbrojtjen e kon-
sumatorit, por besoj se kjo çështje mund të 
përfshihet më qartë edhe në rekomandimet 
që dalin nga ky raport.

Një tjetër element që do të doja të nën-
vizoja lidhet me përafrimin e legjislacionit të 
Bashkimit Europian në tregun financiar. Men-
doj se ritmi i shpejtë i përafrimit mund të kri-
jojë rreziqe shtesë nëse legjislacioni i ri nuk 
përputhet me infrastrukturën reale dhe nivelin 
e zhvillimit të tregut.

 
Bashkëpunimi rajonal, si mundësi 
për tërheqjen e IHD-ve
Dritan Nako, Sekretar i Bordit të Am-

Cham: Gjatë takimeve tona në Uashington, 
pati një mesazh që e dëgjuam në mënyrë të 
përsëritur nga institucionet: ‘Jeni shumë të 
mirë, por jeni shumë të vegjël’.

Ky mesazh duhet të na bëjë të reflektojmë 
mbi nevojën për bashkëpunim rajonal dhe më 
gjerë. Është e dobishme të krahasohemi me 
rajonin dhe Europën, por edhe më e rëndë-
sishme është të identifikojmë mundësitë re-
ale për bashkëpunim, krijimin e sinergjive dhe 
përfshirjen në projekte rajonale dhe europi-
ane. Vetëm në këtë mënyrë mund të bëhemi 
më tërheqës për investitorët amerikanë. Jam i 
bindur se e njëjta logjikë vlen edhe për inves-
titorët e tjerë të mëdhenj ndërkombëtarë.

Paraqitja jonë pozitive ekonomike dhe poli-
tike si një shtet i vetëm është e rëndësishme, 
por nuk është e mjaftueshme për tërheqjen e 
investimeve të mëdha. Për këtë nevojitet një 
qasje më e gjerë bashkëpunimi dhe integrimi 
rajonal.

 
Integrimi, pjesëmarrje aktive në konsultime
Ledia Muço, Delegacioni i Bashkimit 

Europian në Tiranë: Ashtu si në të kaluarën, 
ne jemi të interesuar të mbajmë një lidhje ak-
tive me përfaqësuesit e sektorit privat dhe in-
vestitorët e huaj. Këtë përpiqemi ta realizojmë 
përmes formave të ndryshme të bashkëpunim-
it, qoftë në kuadër të konsultimeve publike, 
tryezave të diskutimit për klimën e biznesit dhe 
sektorë të veçantë të ekonomisë, si dhe duke 
ndarë vlerësimet që shërbimet e Komisionit 
Europian përgatisin për Shqipërinë.

Por, ajo që do të doja të theksoja është 
rëndësia e konsultimit dhe vlerësimit me gru-
pet e interesit, si për dokumentet strategjike, 
ashtu edhe për ligje të veçanta. Kjo nënkupton 
se sa më i madh të jetë angazhimi i aktorëve 

(Vijon në faqen 5)

tema të ditës 

Rama: Garancia sovrane për bizneset 
50 milionë euro, dyfishojmë financimet 
për të rinjtë që merren me startup-e

në procesin e konsultimit, aq më i mirë do të 
jetë rezultati.

Prandaj ju nxis të përfshiheni sa më shumë 
në këto procese.

Një ndryshim ligjor kërkon 12 vite për 
t’u përthithur nga biznesi
Bernard Shehu, Konsort (kompania që 

zhvillon anketën e AmCham): Në raport 
gjeni një grafik shumë interesant që lidhet me 
perceptimin e ngarkesës fiskale. Ai tregon se 
biznesit i është dashur 12 vite ose mund t’i 
duhen edhe 12 vite të tjera, për të absorbuar 
plotësisht një ndryshim ligjor të ndërmarrë 
nga qeveria.

Kur diskutojmë me institucionet publike, 
duhet t’u tregojmë këtë grafik dhe t’u themi se 

biznesit i duhen vite të tëra për të përthithur 
efektet e ndryshimeve ligjore.

Ky indeks plotësohet çdo vit nga drejtues 
ekzekutivë, presidentë kompanish dhe me-
naxherë të lartë që kanë një pamje të gjerë 
mbi biznesin e tyre, sektorin ku operojnë dhe 
ekonominë në tërësi. Për këtë arsye, alarmet 
që dalin nga anketa duhen marrë seriozisht, 
pasi ato shpesh paralajmërojnë zhvillime që 
materializohen pas pesë apo dhjetë vitesh.

Për shembull, ne ngritëm alarmin për 
mungesën e burimeve njerëzore që në vitin 
2013 dhe paralajmëruam se do të përballemi 
me këtë problem. Sot po shohim se ky prob-
lem është bërë realitet.

Kur këta drejtues ngrenë shqetësime të 
tilla, ata bazohen në një perceptim të gjerë të 
ekonomisë dhe duhen parë si sinjale të her-
shme për sfidat që mund të shfaqen në të 

ardhmen. Prandaj edhe ndryshimet në poli-
tika duhet të bëhen me kujdes, pasi ndikimi 
i tyre shpesh shtrihet për një dekadë ose më 
shumë.

 
Sfidat për importuesit e ushqimeve
Mikel Selami, kompani importi ushqimor: 

Kam dy shqetësime kryesore që, sipas meje, 
ndihmojnë të shpjegohet pse ekonomia po 
përballet me vështirësi.

Së pari, nuk funksionon siç duhet Porti i 
Durrësit. Flitet vazhdimisht se porti po funk-
sionon normalisht, por realiteti që përjetojmë 
ne si biznes është ndryshe. Aktualisht ter-
minali nuk funksionon në mënyrën që duhet 
dhe kjo krijon probleme serioze për aktivitetin 
tonë.

Së dyti, kemi problemin e kontrabandës. 
Ne mund të kemi një hartë politike nga Tropo-

Biznesi ngre shqetësime për qeverisjen, informalitetin dhe integrimin në BE
ja në Sarandë, por nuk kemi një hartë ekono-
mike funksionale. Në shumë qytete kufitare 
me vendet e rajonit, aktiviteti ynë është i kufi-
zuar ose i pamundur për shkak të diferencave 
fiskale.

Maqedonia e Veriut ka një TVSH prej 5% 
për produktet ushqimore, ndërsa Kosova 
aplikon 7% dhe nuk ka taksë doganore për 
shumë produkte. Këto diferenca krijojnë disa-
vantazhe të qarta konkurruese për bizneset 
që operojnë në Shqipëri.

Do të ishte e dobishme të kishim edhe një 
përfaqësues të qeverisë në këtë diskutim. 
Gjithsesi, ju falënderoj që na jepni mundësinë 
të ngremë këto shqetësime, sepse shpesh 
nuk dimë se ku duhet të trokasim kur përbal-
lemi me probleme konkrete si ato që kemi sot 
me Portin e Durrësit.

"Monitor"

(Vijon nga faqja 4)

Shqipëria dhe Kosova, dy marrëveshje 
bashkëpunimi në fushën e bujqësisë

Kryeministri Edi Rama de-
klaroi se qeveria ka rritur në 50 
milionë euro garancinë sovrane 
në dispozicion të atyre që duan 
të dyfishojnë bizneset dhe kjo 

falë rritjes ekonomike.
Gjatë një bashkëbisedimi 

me pensionistë, Rama u shpreh 
se nuk bëhet fjalë për biznese të 
mëdha, por bëhet fjalë për biz-
nese të vogla dhe të mesme.

“Cilido që ka një ndërmar-
rje dhe ka nevojë të ketë një 
mbështetje financiare për ta 
dyfishuar ndërmarrjen e vet, 
do të përfitojë nga programi 
i garancisë sovrane dhe nga 
linja e re e kredisë që ka ven-
dosur në dispozicion Banka e 
Shqipërisë”, tha Rama.

Kryeministri siguroi se 
qeveria nuk do të ndalet së rri-
turi mbështetjen në raport me 

rritjen e kërkesës nga bizneset.
“Çdokush që ka hapur një 

biznes të vogël apo të mesëm, 
ka hapur një ndërmarrje të 
vogël apo të mesme dhe që ka 

idetë dhe ka vullnetin për ta 
rritur atë, për ta dyfishuar atë, 
dhe i mungon baza financiare, 
nuk do të jetë vetëm; do të na 
ketë ne në mbështetje dhe do 
t’i japim garancinë dhe do t’i 
japim kredinë me një interes 
krejtësisht ndryshe nga interesi 
komercial i kredive nëpër ban-
ka”, shtoi ai.

Ndërkohë, Kryeministri 
theksoi se është dyfishuar fi-
nancimi për të rinjtë që merren 
me teknologji dhe që krijojnë 
startup-e.

“Falë edhe kësaj mbështetje-
je që kemi bërë ndër vite, një 
rritje të madhe të aplikimeve. 

Kemi filluar me 40 e ca apli-
kime. Kemi arritur në një mijë 
e 180 e ca, apo 200, nuk ka 
rëndësi, por kemi kaluar mbi 
1 mijë dhe, duke qenë se fondi 
që kishim në dispozicion ishte 
i pamjaftueshëm për t’i financ-
uar projektet që kanë potencial, 
kemi vendosur ta dyfishojmë 
atë fond”, shtoi ai.

Zgjerimi i mundësive, sipas 
Kryeministrit, bëhet duke zgje-
ruar bazën financiare në dis-
pozicion të shtetit dhe zgjerimi 
i kësaj baze bëhet duke zgje-
ruar volumin e ekonomisë.

“E kemi nisur këtë punë me 
një prodhim të përgjithshëm të 
ekonomisë së Shqipërisë nën 
10 miliardë euro. Sot jemi mbi 
27 miliardë, por duam ta çojmë 
në 35 miliardë brenda vitit 
2030. Që ta çojmë në 35 mil-
iardë brenda vitit 2030, duhet 
ta rrisim ekonominë me inves-
time. Duhet të kemi investime 
të brendshme, duhet të kemi 
edhe investime të huaja”, tha 
Rama.

Kryeministri u ndal edhe te 
nisma për vendosjen e auto-
busëve elektrikë në transportin 
publik, fillimisht në bashkitë 
ku shënohen flukse turistike.

Po ashtu, Rama tha se një 
volum tjetër financimi është 
vendosur për të vazhduar me 
mbrojtjen nga përmbytjet, 
mbrojtjen nga zjarret e kështu 
me radhë.

Pr/ligji për Shoqëritë Europiane 
të Bashkëpunimit, mbështetje 
për fermerët dhe bizneset e vogla

Agjencia për Media dhe In-
formim (MIA) bën të ditur se 
fermerët, artizanët, bizneset 
e vogla dhe ndërmarrjet shq-
iptare do të kenë më shumë 
mundësi për t’u lidhur me tre-
gun europian, përmes Projekt-
ligjit për Shoqëritë Europiane 
të Bashkëpunimit.

“Projektligji për Shoqëritë 

Europiane të Bashkëpunimit 
krijon një kuadër të ri ligjor që 
u mundëson partnerëve shq-
iptarë dhe atyre nga vendet e 
Bashkimit Europian të bash-
kojnë kapitalin, ekspertizën 
dhe aktivitetin ekonomik”, 
thuhet në njoftimin e MIA-së.

Sipas të dhënave të publi-
kuara, zbatimi i këtij projektligji 

pritet të krijojë potencial për 
deri në 100 shoqëri të reja bash-
këpunimi, rreth 50 milionë euro 
aktivitet shtesë në ekonomi dhe 
afro 1 000 vende të reja pune.

MIA e cilësoi këtë nismë si 
një tjetër hap konkret në afrim-
in e ekonomisë shqiptare me 
standardet dhe tregun e Bash-
kimit Europian.

Shqipëria dhe Kosova forcoj-
në bashkëpunimin në sektorin 
e bujqësisë dhe zhvillimit rural, 

përmes nënshkrimit të dy mar-
rëveshjeve në Tiranë.

Marrëveshjet u nënshkruan 
në kuadër të vizitës në Tiranë të 
ministrit të Bujqësisë, Pylltarisë 
dhe Zhvillimit Rural të Kosovës, 
Armend Muja.

Në konferencën e përbash-
kët për shtyp, ministri i Bujqë-
sisë dhe Zhvillimit Rural, Andis 
Salla theksoi se nënshkrimi i dy 
marrëveshjeve të bashkëpunimit 
nëpërmjet ministrive përfaqë-
son një tjetër dëshmi të marrëd-
hënieve të shkëlqyera mes dy 
vendeve.

Ministri siguroi po ashtu për 
vullnetin e përbashkët për ta 
kthyer këtë bashkëpunim në ini-
ciativa konkrete dhe rezultate të 
prekshme për qytetarët.

“Këto marrëveshje vijnë në 
vijim të takimit të zhvilluar në 

prill në Prishtinë dhe përbëjnë një 
hap të rëndësishëm në konkretiz-
imin e angazhimeve të marra nga 

të dyja palët. Marrëveshjet ma-
terializojnë bashkëpunimin tonë 
në dy drejtime strategjike. Së 
pari, në zhvillimin e shërbimeve 
këshillimore bujqësore, transfer-
imin e teknologjive dhe nxitjen 
e inovacionit në bujqësi. Së dyti, 
në hartimin e një qasjeje të për-
bashkët për marketingun, pro-
movimin, lehtësimin e tregtimit 
të produkteve agroushqimore”, 
shtoi Salla.

Bujqësia, sipas ministrit Sal-
la, mbetet një sektor me rëndësi 
strategjike për dy vendet tona, me 
ndikim të drejtpërdrejtë në zhvil-
limin ekonomik, rritjen e mirëqe-
nies së komuniteteve rurale, 
krijimin e vendeve të punës dhe 
garantimin e sigurisë ushqimore.

Për këtë arsye, Salla theksoi 
rëndësinë e forcimit të kapac-
iteteve për zhvillimin e iniciati-

vave të përbashkëta në interes 
të fermerëve dhe sipërmarrësve 
agroushqimorë.

“Marrëveshja për market-
ingun dhe promovimin e produk-
teve agroushqimore synon rritjen 
e konkurrueshmërisë së produk-
teve tona, si dhe forcimin e 
pranisë së tyre në tregjet rajonale 
dhe ndërkombëtare”, shtoi min-
istri Salla.

Sipas tij, në kuadër të kësaj 
marrëveshjeje, synohet koordini-
mi i aktiviteteve promovuese dhe 
pjesëmarrja në panaire, si dhe 
nxitja e bashkëpunimit ndërmjet 
operatorëve ekonomikë në të dy 
vendet.

Ndërkohë marrëveshja për 
shërbimin këshillimor, transfer-
imin e teknologjive dhe inova-
cionit synon modernizimin e sek-
torit bujqësor përmes forcimit të 
kapaciteteve profesionale, bash-
këpunimin e njohurive dhe prak-
tikave më të mira, përmirësimin 
dhe digjitalizimin e shërbimeve 
për fermerët si dhe mbështetjen 
e tyre me teknologji dhe zgjidhje 
inovatore që rrisin produktivite-
tin dhe konkurrueshmërinë.

Salla theksoi se këto in-
strumenta bashkëpunimi hapin 
gjithashtu mundësi të reja për 
pjesëmarrjen në projekte të 
Bashkimit Europian.

Ministri shprehu bindjen se 
këto marrëveshje do të sjellin 
rezultate konkrete dhe afatgjata 
në sektorin agroushqimor në 
Shqipëri dhe Kosovë, si dhe do 
të shërbejnë si një bazë e fortë 
bashkëpunimi në të ardhmen.

miqësor dhe mikpritjen shq-
iptare duke theksuar se festa 
nuk është vetëm një nderim 
për 250 vjetorin por konfirmon 
bashkëpunimin  mes dy popu-
jve dhe promovimin e vlerave 
të lirisë dhe demokracisë.

Znj. Hammond kujtoi se 
punonjësit e trupit diplomatik 
që e festojnë 4 Korrikun jashtë 
Shteteve të Bashkuara e përje-
tojnë edhe më fort emocionin 
dhe rëndësinë e kësaj dite, e 

cila përcjell ndër breza vlerat e 
lirisë dhe demokracisë që etërit 
themelues të Amerikës ven-
dosën në themel të Kushtetutës 
amerikane.

Në frymën e këtij jubileu his-
torik, mbetet aktual edhe mesa-
zhi i Presidentit Donald Trump 
për 250-vjetorin e Pavarësisë 
së Shteteve të Bashkuara: “The 
best is yet to come”. Një me-
sazh që pasqyron besimin se 
partneriteti mes Shteteve të 
Bashkuara dhe Shqipërisë, me 

kontributin e komunitetit të bi-
znesit, do të vijojë të forcohet 
dhe të hapë rrugë për mundësi 
të reja bashkëpunimi.

Festa ka vazhduar me pro-
gramin që parashikonte muz-
ikë, ushqimin tipik amerikan, 
spektaklin nga grupi folklorik 
i fëmijëve, për të kulmuar me 
fishekzjarret e festës.

Dhoma Amerikane falën-
deron të gjithë sponsorat që 
me bujarinë e tyre e bënë të 
mundur këtë event.

250 vjet liri, Dhoma Amerikane feston me 
madhështi përvjetorin historik të SHBA-së
(Vijon nga faqja 2)

Informacione

Shqipëria dhe Maqedonia e Veriut, protokoll 
të ri për kontrollet e përbashkëta doganore

Administratat doganore të 
Shqipërisë dhe Maqedonisë 
së Veriut po forcojnë bash-

këpunimin përmes hartimit të 
një Protokolli të ri për zbatimin 
e Marrëveshjes Ndërqeveritare 
për Kontrollet e Përbashkëta 
Kufitare, me synim rritjen e efik-
asitetit të kontrolleve, lehtësimin 
e tregtisë dhe shkurtimin e kohës 
së pritjes në kufi.

Gjatë një vizite në pikën e 
përbashkët kufitare Qafë Thanë–
Qafasan, delegacionet e kryesu-
ara nga drejtori i Përgjithshëm 
i Doganës Shqiptare, Besmir 
Beja, dhe drejtori i Adminis-
tratës Doganore të Maqedonisë 
së Veriut, Boban Nikolovski, 

së bashku me përfaqësues të 
OSBE-së, diskutuan mbi zba-
timin praktik të marrëveshjes 

dhe finalizimin e protokollit.
Sipas Administratës Dogan-

ore Shqiptare, dokumenti i ri do 
të harmonizojë procedurat do-
ganore, do të forcojë kontrollet 
e përbashkëta dhe do të përmirë-
sojë koordinimin mes dy admin-
istratave, në përputhje me stan-
dardet e Bashkimit Evropian dhe 
objektivat e integrimit rajonal.

Drejtori i Përgjithshëm i Do-
ganës Shqiptare, Besmir Beja, 
vlerësoi se bashkëpunimi mes dy 
administratave përbën një shem-
bull konkret partneriteti në shër-
bim të qytetarëve dhe biznesit.

“Përmes këtij Protokolli do 
të harmonizojmë procedurat 
doganore, do të koordinojmë 
më mirë përdorimin e burimeve 
dhe do të forcojmë kontrollet, 
duke lehtësuar njëkohësisht 
tregtinë e ligjshme dhe lëvizjen 
e udhëtarëve”, u shpreh Beja.

Nga ana e tij, drejtori i 
Administratës Doganore të 
Maqedonisë së Veriut, Boban 
Nikolovski, theksoi se pro-
tokolli do të kontribuojë në 
uljen e kohës së pritjes në kufi, 
përshpejtimin e flukseve treg-
tare dhe rritjen e besimit të ko-
munitetit të biznesit.

Përfaqësuesit e OSBE-së 
e vlerësuan nismën si një hap 
të rëndësishëm për forcimin e 
bashkëpunimit ndërkufitar dhe 
të sigurisë rajonale, duke thek-
suar se protokolli zgjeron mod-
elet ekzistuese të bashkëpunimit 
edhe në operacionet doganore.

Protokolli i ri pasqyron 
angazhimin e përbashkët për 
modernizimin e procedurave 
kufitare, rritjen e efikasitetit 
operacional dhe lehtësimin e 
tregtisë, në funksion të zhvil-
limit ekonomik dhe procesit të 
integrimit evropian të rajonit.

Çmimet e prodhimeve bujqësore, vezët dhe 
frutat me rritjen më të fortë në vitin 2025

Tregu bujqësor vendas ka 
përjetuar një ecuri dinamike 
gjatë vitit të fundit, ku indeksi 
i përgjithshëm i çmimeve ka 
shënuar një rritje prej 1.0%, duke 
reflektuar zhvillime të ndryshme 
mes nën sektorëve kryesorë të 
prodhimit bimor dhe blegtoral.

Sipas të dhënave zyrtare te 
të INSTAT rritja nuk ka qenë 
uniforme, por është diktuar në 
mënyrë të ndjeshme nga disa 
kategori specifike që kanë ush-
truar presionin më të madh mbi 
xhepat e konsumatorëve.

Në fokus të këtij shtrenjti-
mi janë vendosur produktet e 
blegtorisë, veçanërisht vezët, të 
cilat shënuan me rritjen më të 
lartë vjetore me  8.5% në 2025 
në krahasim me 2024. Kjo per-
formancë ka ndikuar dukshëm 
në nëngrupin e produkteve të 
tjera blegtorale, i cili në total 
ka shënuar një rritje prej 5.2%.

Sektori i blegtorisë prej 
vitesh po përjeton krizë më 
rënien e fortë të numrit të 
krerëve dhe rritjen e kostove të 
prodhimit.

Mungesa e subvencioneve 
nga ana tjetër bën që prodhimet 
vendase të dalin në treg me 
çmimeve shumë të larta duke 
konkurruar fort nga importin. 
Vitin e kaluar Eurostat e ren-
diti Shqipërinë në vendin tretë, 
për çmimet e larta të bulmetit 
në tregjet e pakicës.

Gjithashtu, në sektorin e 
prodhimeve bimore rritjen me 
të fortë e shënuan prodhimet e 
drufrutoreve, të cilat kanë përjet-
uar një rritje mesatare prej 4.7%.

Brenda kësaj kategorie, rritjet 
më të forta janë vërejtur te agru-
met me 6.4%, ullinjtë me 6.3%, 
si dhe frutat në tërësi me 5.3%.

Përtej këtyre rritjeve, sekto-
ri i verës shënoi gjithashtu një 

shtrenjtim vjetor prej 5.8%, 
ndërsa vaji i ullirit ka shënuar 
një rritje prej 4.1%.

Konsumatorët janë përbal-
lur me kosto më të larta për një 
gamë të gjerë të produkteve të 
konsumit të përditshëm, pavarë-
sisht faktit se rritja mesatare e 
sektorit mbetet e moderuar.

Në anën tjetër tregu ka of-
ruar lehtësim në çmimet e disa 
produkteve. Për patatet çmimet 
shënuan rënie vjetore me 5.6%, 
ndjekur nga shpendët me një 
ulje prej 3.7%, si dhe produktet 
e qumështit të tjera me -2.7%.

Analiza e këtyre të dhënave 
tregon se balanca mes ofertës 
dhe kërkesës mbetet delikate, ku 
faktorë të ndryshëm, që nga ko-
stot e larta të inputeve për bleg-
torinë e deri te dinamikat sezon-
ale të drufrutoreve, riformatuan 
çmimet në tregun vendas.

"Monitor"

Çmimet e bulmetit në ven-
din tonë janë shtrenjtuar aq 
shumë vitit e fundit, duke bërë 
që jo vetëm të kalojnë mesa-
taren e Bashkimit Europian, 
por tashmë jemi vendi i tretë 
më i shtrenjtë në Europë për 
prodhimet blegtorale.

Sipas të dhënave të Eu-
rostat të publikuara së 
fundmi, çmimet qumështit 
dhe bulmetrave në Shqipëri 
ishin 135.6 për qind e me-
satares së BE në vitin 2025 
(BE27=100), pothuajse në të 
njëjtin nivel me Norvegjinë, 
me 135.7 për qind.

Shqipëria dhe Norvegjia 
renditen në krye për nivelin e 
lartë të çmimeve në këtë grup 
produktesh, pas Zvicrës, e cila 
kryeson me indeksin 144 % e 
mesatares së BE-së, si vendi 
më i shtrenjtë në kontinent.

Shqipëria ka pasur veça-
nërisht një rritje të fortë gjatë 
katër viteve të fundit. Indeksi 
nga 112.3 në vitin 2022 arriti 
në 135.6 vitin e kaluar, duke 
bërë që çmimet e qumështit 
dhe vezëve të jenë 36% më të 
larta se mesatarja e BE-së.

Krahasimi me rajonin e bën 
diferencën edhe më të duk-
shme. Serbia kishte indeks 
107.1 të mesatares së BE në 
vitin 2025, Kroacia 111.2, 
Mali i Zi me 95% të mesatares 
së BE-së, Bosnjë-Hercegovina 
92 dhe Maqedonia e Veriut 
89.6, me çmime ende më të 
lira se BE-ja.

Ndryshe nga vendet e pa-
sura si Zvicra dhe Norvegjia, 

ku çmimet e larta shoqëro-
hen me paga dhe fuqi blerëse 
shumë më të larta, në Shqipëri 
ky nivel çmimesh ka një peshë 
më të rëndë në buxhetet famil-
jare. Kjo është veçanërisht e 
ndjeshme sepse qumështi, nën-
produktet e tij dhe vezët janë 
pjesë e shportës ushqimore 
bazë dhe lidhen me mbarëva-
jtjen e shëndetit si te të rinjtë 
dhe të moshuarit.

Problemi nuk është vetëm 
se Shqipëria është më e shtren-
jtë se rajoni dhe shumica e Eu-
ropës, por se diferenca me me-
sataren europiane është zgjeruar 
ndjeshëm nga viti në vit.

Në vitin 2022 Shqipëria 

ishte ne mesin e 13 vendeve 
më çmimin më të lartë të bul-
metit në Europë, në vitin 2024 
ishte e pesta dhe në 2025 u ren-
dit e treta.

Tkurrja e numrit të krerëve 
të blegtorisë, kostot e larta të 
ushqimit për kafshët, dhe varë-
sia nga importet për një pjesë të 
inputeve, kanë rritur presionin 

mbi çmimet. Teksa prodhimi 
shënoi rënie të fortë, nga ana 
tjetër kërkesa për bulmet u rrit 
nga flukset e turistëve.

Emigracioni dhe plakja e 
popullsisë në zonat rurale kanë 
ndikuar në rënien e fortë të 
krerëve. Në dekadën fundit sekto-
ri i blegtorisë është përgjysmuar. 
Por edhe fermat aktuale rreziko-
hen më tej pasi harmonizimi me 
standardet e BE-së kërkon in-
vestime që shumë ferma të vogla 
aktualisht nuk kanë mundësi t’i 
përballojnë, duke e bërë sektorin 
të brishtë dhe produktet më të 
shtrenjta.

Jo vetëm qumështi është më 
i shtrenjtë. Të dhënat e tjera të 

Eurostat bënë të ditur se çmimet 
e ushqimeve për herë të parë 
janë rreth 3% më të shtrenjta 
se mesatarja e Bashkimit Eu-
ropian. Çmimet janë rritur me 
shpejtësi, nga 85% e mesatares 
së BE-së që ishin në 2022-n, në 
99.6% në 2024-n, për të kaluar 
në 102.9% në 2025-n.

"Monitor"

Shqipëria e treta në Europë për çmimet 
e larta të bulmetit, 35.6% më shumë 
se mesatarja në 2025

Rënia e bujqësisë në 2025-n, dobët serrat 
e drufrutorët, në rritje perimet e njoma

Në vitin 2025, bujqësia dha 
një kontribut negativ në rritjen 
ekonomike, me 0.3 pikë përq-
indje, sipas të dhënave të IN-
STAT.

Informacioni më i deta-
juar po nga INSTAT tregon 
se aktiviteti i serrave ka qenë 
në rënie, po ashtu dhe gruri, 
drufrutorët, ullinjtë. Aktivitetet 
me rritjen më të fortë ishte te 
perimet e njoma dhe bimët 
mjekësore.

Në vitin 2025, prodhimi bu-
jqësor në vend, shënoi vlerën 
9.731.031 tonë.

• Drithërat arritën në 
623.957 tonë, me nivelin më 
të lartë të prodhimit në Qarkun 
Fier me 144.404 tonë, ndjekur 
nga Elbasani dhe Korça.

• Perimet regjistruan një 
prodhim prej 1.445.286 tonë, 
me rritje 1,5%, krahasuar me 
një vit më parë. Fieri, Tirana 
dhe Berati janë qarqet me pro-
dhimin më të lartë me rreth 
62%.

• Prodhimi i grurit shënoi 
rënie me 10,1%, ndërsa elbi 
shënoi rritje me 13,6%, duke 
arritur në 27.027 tonë.

• Bimët mjekësore shënuan 
rritje përkatësisht me 9,6%, 
ndërsa prodhimi i patates ka 
pësuar rënie me 7,2%.

Prodhimi në serra
• Prodhimi në serra përfaqë-

son 22,1% të perimeve gjith-
sej, por me një rënie nga viti i 
kaluar prej 0,9%.

• Qarku i Fierit (me 155.905 
ton), kontribuon me 48,7% 
dhe Berati (me 97.648 ton) me 
30,5% të këtij prodhimi. Qarqet 
Dibër dhe Lezhë paraqesin një 
tendencë në rritje krahasimisht 
me vitin e kaluar, me respek-
tivisht 16,3% dhe 5,1%.

Struktura e perimeve
• Perimet e njoma përbëjnë 

65,8% të prodhimit total, duke 
shënuar një rritje prej 1,07%, 
krahasuar me vitin e kaluar.

• Perimet e thata kanë pë-
suar rënie, krahasuar me vitin 
2024, me 6,7% të prodhimit të 
kësaj kategorie.

• Kategoria e bostanoreve, 
për vitin 2025 arriti prodhimin 
prej 366.675 tonë, duke shënu-
ar rritje prej 5,7%, krahasuar 

me vitin 2024.

Drufrutorët
• Prodhimi i pemëve frutore 

ishte 253.450 në vitin 2025, 
duke pësuar rënie prej 12.8%. 
Nivelin me të lartë të prodhimit 
e vërejmë në Qarkun Korçë si 
kontribuesin kryesor (66.178 
tonë), pasuar nga Elbasani dhe 
Fieri.

• Në grupin e pemëve farore, 
molla zë peshën kryesore me 
81,8% të prodhimit, ndërsa në 
grupin e pemëve me bërthamë, 
kumbulla dominon me 41,0% 
të prodhimit.

• Prodhimi i ullinjve gjatë 
vitit 2025 arriti në 143.383 tonë 
me një ulje prej 2,3%, krahasu-
ar me vitin 2024. Qarqet Fier, 
Elbasan, Berat dhe Vlorë për-
faqësojne 83,2% të prodhimit 
total të ullinjve në vend, duke 
mbetur zonat kryesore të kulti-
vimit të ullirit në Shqipëri.

• Prodhimi gjithsej i 
agrumeve në vend është 59.417 
tonë, me Qarkun e Vlorës kon-
tribues kryesor në me 60,9%, 
të prodhimit gjithsej në vend\

"Monitor"

Censi i bujqësisë, INSTAT: Mbi 3400 punonjës 
do të mbledhin të dhëna në terren për 6 javë

Projektligji “Për censin e bu-
jqësisë” u shqyrtua në Komision-
in për Ekonominë, Punësimin 
dhe Financat, në cilësinë e komi-
sionit për dhënie mendimi, si një 
hap i rëndësishëm për krijimin 
e bazës ligjore të zhvillimit të 
censit sipas standardeve të Bash-
kimit Evropian.

Drejtoresha e INSTAT, Lan-
tona Sado tha se projektligji kri-
jojë një bazë të qartë ligjore për 
realizimin e censit të bujqësisë.

“Ky projektligj është hartuar 
me mbështetjen e donatorëve. 

Qëllimi është krijimi i një baze 
ligjore për realizimin e censit në 
përputhje me kërkesat e Bash-
kimit Evropian. Projektligji 
është përafruar me legjislacion-
in e BE-së, duke përmbushur 
rekomandimet për Kapitullin 
18 – Statistikat”, deklaroi Sado.

Sipas saj, Censi i Bujqë-
sisë është operacioni më i 
madh statistikor që INSTAT 
ndërmerr pas Censit të Popull-
sisë dhe Banesave, duke syn-
uar mbledhjen e të dhënave të 
plota për sektorin bujqësor në 

rreth 90% të territorit ku ush-
trohet aktivitet bujqësor.

“Miratimi i projektligjit i 
hap rrugë zhvillimit të proce-
seve operacionale në të gjitha 
njësitë ku ushtrohet aktivitet 
bujqësor. Informacioni statis-
tikor do të mblidhet për gjashtë 
javë në terren nga rreth 3 400 
punonjës në të gjithë territorin 
e vendit”, tha ajo, duke bërë të 
ditur se INSTAT ka një bux-
het prej 1 miliard e 77 milionë 
lekësh për realizimin e këtij 
procesi.

Inovacioni që po ndryshon ekonominë shqiptare: Mbështetja 
europiane po kthen startup-et në biznese konkurruese

Hyrje
Një ide e lindur nga nevo-

ja, një teknologji e re apo një 
mënyrë ndryshe për të prod-
huar. Në ekonominë mod-
erne, inovacioni nuk është më 
luks, por kusht për të qenë 
konkurrues. Edhe në Shqipëri, 
gjithnjë e më shumë sipër-
marrës po dëshmojnë se me 
mbështetjen e duhur, një start-
up mund të kthehet në një bi-
znes të qëndrueshëm, të krijojë 
vende pune dhe të konkurrojë 
në tregjet ndërkombëtare.

Pas këtyre historive të suk-
sesit qëndron mbështetja e 
Bashkimit Evropian, Gjerman-
isë dhe Suedisë, të cilat përmes 
programit EU4Innovation dhe 
skemës Challenge Fund po fi-
nancojnë dhe shoqërojnë start-
up-et shqiptare drejt rritjes. 
Deri më sot janë mbështetur 
dhjetëra sipërmarrje inova-
tive, ndërsa 11,750,000Euro 
janë investuar për zhvillimin 
e ekosistemit të inovacionit në 
tërësi.

Nga një furrë artizanale që 
prodhon bukë pa gluten dhe 
pa laktozë, tek një fermë që 
përdor teknologji moderne për 
përpunimin e bimëve medici-
nale apo një model prodhimi 
tërësisht organik. Këto janë 
disa nga historitë që tregojnë 
se inovacioni po gjen gjithnjë e 
më shumë vend në ekonominë 
shqiptare.

Gjatë një vizite në terren, 
Erik Illes, Shef i Zyrës së Bash-
këpunimit për Zhvillim në Am-
basadën e Suedisë në Shqipëri, 
dhe Jenni Lundmark, Menax-
here Programi për Zhvillimin 
e Sektorit Privat dhe Barazinë 
Gjinore në Delegacionin e 
Bashkimit Evropian në Shq-
ipëri bashkë me përfaqësues 
të medias u njohën nga afër 
me tre startup-e të mbështetura 
nga Challenge Fund, të cilat po 
sjellin produkte dhe procese të 
reja në sektorin e ushqimit dhe 
bujqësisë së qëndrueshme.

Ndalesa e parë ishte Panja, 
furra e parë në Shqipëri që 
ofron produkte 100 për qind 
pa gluten dhe pa laktozë. Një 
sipërmarrje që lindi nga një 
përvojë personale dhe sot po i 
përgjigjet kërkesës në rritje për 
ushqim më të shëndetshëm.

Themeluesja e saj, Marsela 
Gurra, tregon se ideja lindi 
pasi përfitoi vetë nga një 
regjim ushqimor pa gluten 
dhe pa laktozë.

“Panja ka nisur në vi-
tin 2023. Koncepti lindi nga 

mungesa në tregun shqiptar e 
produkteve artizanale pa glu-
ten dhe pa laktozë. Ne prod-
hojmë produkte organike dhe 
falë mbështetjes së partnerëve 
europianë kemi investuar në 
pajisje moderne që kanë ulur 
kohën e prodhimit dhe na kanë 
mundësuar të krijojmë produk-
te me standarde europiane”, 
tha Gurra.

Mbështetja nuk ka sjellë 
vetëm pajisje të reja, por ka 
krijuar mundësi që bizneset të 
investojnë në cilësi, produktiv-
itet dhe zgjerim të tregut.

Një tjetër histori është Ar-
tizani Bakery, furra e parë 
në vend që kontrollon të 
gjithë zinxhirin e prodhimit, 
nga kultivimi organik i gru-
rit deri tek buka e gatshme, 
duke ofruar një model të 
qëndrueshëm dhe me ndikim 
minimal në mjedis.

Sipërmarrësi Nikolin 
Kola thekson se investimi 
në inovacion është bërë një 
domosdoshmëri.

“Pandemia më bëri të kup-
toj sa të brishta ishin siste-
met ushqimore. Vendosa 
të investoj në prodhimin e 
bukës dhe falë pajisjeve me 
teknologji europiane puna 
është bërë më efikase, ndër-
sa produktet tona janë më 
konkurruese,” tha ai. 

Ndërsa startup-i Happy 
Farmers, në Malësinë e Mad-
he, ka investuar në një furrë 
tharjeje për bimët medicinale, 
duke rritur cilësinë dhe duke 
ulur kostot për fermerët.

Fermeri Ervin Çeraj thotë 
se teknologjia ka ndryshuar 
mënyrën e punës.

“Kemi kaluar testet e cilë-
sisë dhe të sigurisë për sher-
ebelën dhe vajrat esencialë. 
Kemi kontrata të vazhdueshme 
dhe partnerët na njohin për 
cilësinë. Kjo teknologji na 
ka krijuar mundësi të reja për 
treg”, u shpreh Çeraj.

Përfaqësuesit e partnerëve 
ndërkombëtarë e konsiderojnë 

këtë një dëshmi se mbështetja 
për startup-et po jep rezultat.

Shefi i Zyrës së Bash-
këpunimit për Zhvillim në 
Ambasadën e Suedisë në Shq-
ipëri, Erik Illes, tha se progra-
mi ka prodhuar histori konkrete 
suksesi.

“Përmes sfidës së inova-
cionit Challenge Fund janë 
mbështetur 55 kompani start-
up. Kjo është pikërisht ajo që 
duam të shohim dhe është një 
dëshmi e qartë e suksesit të 
këtij program.”tha ai.

Jenni Lundmark, Menax-
here e Programit për Zhvillim-
in e Sektorit Privat dhe Baraz-
inë Gjinore në Delegacionin e 
Bashkimit Evropian në Shq-
ipëri, theksoi se Bashkimi 
Evropian mbetet i angazhuar 
për të mbështetur inovacionin 
dhe sipërmarrjen në Shqipëri, 
duke nxitur zhvillimin e ideve 
të reja, rritjen e konkurruesh-
mërisë së bizneseve dhe kri-
jimin e mundësive për të rinjtë 
dhe startup-et. 

Shifrat tregojnë se bizneset 
shqiptare po i drejtohen gjith-
një e më shumë inovacionit. 
Sipas INSTAT, 44.3% e ndër-
marrjeve me 10 ose më shumë 
të punësuar kanë zhvilluar ak-
tivitete inovacioni gjatë peri-

udhës 2022-2024. Megjithëse 
kompanitë e mëdha mbeten më 
aktive, tendenca po përhapet 
edhe tek startup-et dhe sektorët 
tradicionalë si bujqësia.

Challenge Fund, një kom-
ponent kyç i EU4Innovation, 
i menaxhuar nga Amabasada 

Suedeze në Shqipëri në bash-
këpunim me Partnerët Shqipëri 
për Ndryshim dhe Zhvillim, ka 
organizuar tre thirrje për apli-
kime gjatë viteve 2023–2025. 
Janë vlerësuar 637 aplikime 
në 22 sektorë, nga teknologjia 
e informacionit dhe turizmi, te 
ekonomia qarkulluese, teksti-
let, shëndetësia dhe bujqësia e 
qëndrueshme.

Nga ky proces janë 
mbështetur 55 startup-e nga 
qytete të ndryshme të vendit 
me një fond prej afro 1 mil-
ion Euro, ndërsa financimi 
është shoqëruar edhe me men-
torim, asistencë teknike dhe 
mbështetje për zhvillimin e 
biznesit.

Në një ekonomi ku 
konkurrenca po rritet dhe in-
tegrimi në tregun europian 
kërkon standarde gjithnjë e më 
të larta, inovacioni po shndër-
rohet në një nga motorrët krye-
sorë të zhvillimit.

Për Bashkimin Evropian, 

Gjermaninë dhe Suedinë, in-
vestimi tek startup-et nuk 
është vetëm mbështetje për 
një ide biznesi. Është investim 
në ekonomi, në vende të reja 
pune, në rritjen e produktivitetit 
dhe në krijimin e një ekonomie 
shqiptare më të orientuar drejt 

dijes.
Sepse kur një ide inova-

tive kthehet në një produkt me 
standarde europiane, përfiton 
jo vetëm sipërmarrësi, por e 
gjithë ekonomia.

EU4Innovation, 
11,750,000 Euro
për forcimin 
e ekosistemit 
të startup-eve 
dhe inovacionit 
në Shqipëri
Bashkimi Evropian, së 

bashku me Ministrinë Federale 
Gjermane për Bashkëpunim 
Ekonomik dhe Zhvillim (BMZ) 
dhe Agjencinë Suedeze për 
Bashkëpunim Ndërkombëtar 
për Zhvillim (Sida), nëpërm-
jet programit EU4Innovation, 
kanë mbështetur financiarisht 
iniciativa për inovacionin në 
Shqipëri me 11,750,000 Euro, në 
funksion të forcimit të ekosistemit 
të startup-eve dhe afrimit të bizne-

seve me standardet evropiane, 
synon të nxisë inovacionin dhe 
zhvillimin ekonomik të qën-
drueshëm përmes mbështetjes 
së sipërmarrjeve të reja dhe 
ndërmarrjeve mikro, të vogla 
dhe të mesme.

Ky program është pjesë e 
qasjes së “Ekipi Evropa”, ku 
BE, Gjermania dhe Suedia 
bashkëpunojnë me Qeverinë e 
Shqipërisë për të zhvilluar një 
ekonomi të bazuar në inova-
cion dhe njohuri.

Sipas partnerëve zbatues, 
ekosistemi i startup-eve kon-
siderohet një shtytës i rëndë-
sishëm i rritjes ekonomike 
dhe i krijimit të vendeve të 
punës me pagesë të lartë, 
duke ndikuar drejtpërdrejt në 
rritjen e konkurrueshmërisë 
së vendit.

Programi EU4Innovation, i 
zbatuar nga GIZ Shqipëri dhe 
Ambasada Suedeze në Shq-
ipëri, përmes skemës “Chal-
lenge Fund”, ofron grante dhe 
asistencë teknike për startup-et 
shqiptare me potencial zhvil-
limi në tregun vendas dhe atë 
ndërkombëtar.

Me nje fond total prej prej 
1 milion Euro, “Challenge 
Fund” ka mbështetur start-
up-e në tre faza zhvillimi: 
nga faza e idesë dhe validim-
it, deri te zgjerimi i biznesit, 
me grante që variojnë nga 10 
mijë deri në 30 mijë Euro, 
në varësi të nivelit të zhvil-
limit dhe bashkëfinancimit të 
kërkuar.

Në total, skema ka pranuar 
dhe vlerësuar 637 aplikime 
nga 43 qytete të Shqipërisë, në 
22 sektorë të ndryshëm, përf-
shirë teknologjinë, turizmin, 
bujqësinë e qëndrueshme, 
shëndetësinë dhe ekonominë 
qarkulluese.

Sa i përket përfaqësimit 
gjinor, rreth 47.3% e apliki-
meve janë udhëhequr nga gra 
dhe 52.4% nga burra, duke re-
flektuar rritjen e pjesëmarrjes 
së grave në sipërmarrje.

Procesi i vlerësimit ka për-
funduar me përzgjedhjen e 55 
startup-eve nga qytete të ndry-
shme të vendit.

Projekti EU4Innovation, i 
cili zgjat nga janari 2023 deri 
në dhjetor 2026, synon rritjen 
e pjekurisë dhe ekspozimit të 
ekosistemit shqiptar të ino-
vacionit, duke kontribuar në 
transformimin e ekonomisë 
drejt modeleve të bazuara në 
dije dhe inovacion.

Etleva Xhajanka

Bashkimi Evropian mbetet një nga partnerët kryesorë në zhvillimin e ekosistemit të inovacionit dhe start-up-eve 
në Shqipëri, duke mbështetur sipërmarrjet e reja përmes financimit, granteve, programeve të mentorimit,                 
trajnimeve dhe lidhjes me rrjete ndërkombëtare të inovacionit. Përmes iniciativave si EU for Innovation, BE ka 
kontribuar në forcimin e kapaciteteve të start-up-eve, krijimin e një mjedisi më të favorshëm për sipërmarrjen 
inovative dhe zgjerimin e aksesit në financim, me synimin për të rritur konkurrueshmërinë dhe zhvillimin e 
ekonomisë shqiptare të bazuar në dije dhe teknologji.

 informacione

Prodhimi në sektorin e peshkimit ra me 
7,9%, teksa numri i anijeve u rrit në 2025

Në vitin 2025, sektori i 
peshkimit në Shqipëri ka vi-
juar tendencën rënëse të sasisë 
së prodhimit.

Sipas të dhënave të pub-
likuara nga Instituti i Statis-
tikave (INSTAT), gjatë vitit që 
lamë pas, sasia totale e pesh-
kut të zënë nga të gjitha kat-
egoritë ujore arriti në 15.153 
tonë, shifër kjo që tregon një 
tkurrje prej 7,9% krahasuar me 
vitin 2024, kur prodhimi ishte 
16.452 tonë.

Struktura e zënieve sipas 
kategorive tregon se akuakul-
tura vazhdon të mbajë peshën 
kryesore me 43,2% ose 6,549 
tonë, e ndjekur nga peshkimi 
detar me 29,2% ose 4.426 tonë 
dhe ujërat e brendshme me 
19,8% ose 3.007 tonë.

Teksa sektori i molusqeve 
ka përjetuar një rritje të 
ndjeshme prej 158,2%, duke 
arritur në 550 tonë, sektorët e 

tjerë kanë shënuar rënie. Konk-
retisht, akuakultura shënoi një 
rënie prej 8,6%, ndërsa pesh-
kimi në bregdet dhe në laguna 
pësoi gjithashtu ulje, përkatë-
sisht me 12,1% dhe 8,2%.

Sa i përket specieve të synu-
ara, në zonat detare, bregdetare 
dhe ato të lagunave, karkaleci i 
thellësisë, sardelja dhe merluci 
përbëjnë zëniet kryesore. Ndër-
sa në ujërat e brendshme, kat-
egoria dominohet nga peshku 
karas, skorta dhe krapi. Përveç 
aktiviteteve të peshkimit, in-
stitucionet po investojnë edhe 
në pasurimin e faunës ujore, 
ku gjatë vitit 2025 në liqenin e 
Ohrit u hodhën 1,2 milionë ras-
ate të Troftës Ylber, 2 milionë 
të Koranit dhe 0,6 milionë ras-
ate Krap.

Përsa i përket infrastruk-
turës dhe flotës peshkuese, viti 
2025 shënoi një rritje të numrit 
të subjekteve të licencuara, të 

cilat arritën në 854, pra 21 më 
shumë se në vitin 2024.

Kjo flotë operon kryesisht 
në Adriatikun e Jugut. Portet 
kryesore si Durrësi dhe Vlora 
përqendrojnë pjesën dërmuese 
të anijeve të licencuara, me 
një strukturë që mbizotërohet 
nga anijet me njica në masën 
73,2% dhe ato me tërheqje në 
masën 23,5%.

Ndryshimi në sasinë e 
zënieve, veçanërisht rënia në 
akuakulturë dhe ujërat e brend-
shme lidhet me vështirësitë 
operacionale të raportuara nga 
operatorët.

Nga ana tjetër, rritja 
e ndjeshme në sektorin e 
molusqeve, nga 213 në 550 
tonë, sugjeron një zgjerim të 
këtij aktiviteti, ndoshta për 
shkak të investimeve të reja 
në teknologji, zhvillimit të 
kërkesës ose kushteve më të 
favorshme për zhvillimin e kë-
tyre specieve.

Rritja e numrit të subjek-
teve të licencuara në 854, 
krahas rritjes së prodhimit në 
peshkimin detar, tregon se pa-
varësisht vështirësive në disa 
nënsektorë, interesi për të ope-
ruar në det vazhdon të mbetet 
i lartë, ndoshta si rezultat i 
rritjes së kapaciteteve teknike 
apo përdorimit më efikas të 
anijeve.

“Monitor”

Burimi: Ministria e Bujqësisë dhe Zhvillimit Rural

Cila do të jetë sfida e bizneseve për në 
BE? Bajraktari: Tregu europian kërkon 
cilësi të qëndrueshme, jo vetëm certifikata

Anëtarësimi në Bashkimin 
Europian do t’u hapë bizne-
seve shqiptare akses në një 
treg me qindra milionë kon-
sumatorë, por do t’i vendosë 
ato përballë kërkesave më të 
larta për cilësinë, sigurinë dhe 
gjurmueshmërinë e produk-
teve. Por cilat do të jetë sfida e 
bizneseve shqiptare në tregun 
europian?

“Mendoj që është standardi, 
konkurrencën është në  treg. 
Kur futesh në një supermar-
ket, sheh që ke produkte nga 
e gjithë Europa. Pra produktet 
lokale, janë aktualisht duke 
konkuruar me produktet eu-
ropiane. Por ajo që mendoj se 
është ndër më të rëndësishmet, 
janë standardet. Janë procedu-
rat, një biznes shqiptar duhet 
të dij të vendos standarde, 
procedura, procese, të dij sesi 
të ketë një ambient të përshtat-
shëm sepse klienti europian 

do të dijë çdo gjë,” u shpreh 
Aneida Bajraktari, Konsulente 
Biznesi.

Për të hyrë dhe qëndruar në 
tregun e përbashkët, bizneset 
shqiptare duhet të dokumentoj-
në të gjithë ciklin e prodhimit, 
nga origjina e lëndës së parë 
dhe kushtet e përpunimit, deri 
te transporti dhe dorëzimi te 
konsumatori.

“Ajo që neve na ndryshon, 
dhe që do jetë një nga sifdat 
më të mëdhaja do jenë stan-
dardet. Një klient europian do 
të dijë çdo gjë përsa i përket 
produktit, pra zinxhirin e gjur-
mueshmërisë, si është trans-
portuar, ku është prodhuar 
ky lloj produkti, si trajtohen 
ankesat e klientëve ndaj një 
produkti, dhe besoj kjo është 
një nga sfidat më të mëdhaja, 
dhe nuk është vetëm të kesh 
një certifikatë. Duhet të kemi 
sisteme, procese që produkti 

të ketë të njëjtën cilësi sa 
herë shkon te konsumatori. 
Një klient europian do të ketë 
në mënyrë të vazhdueshme 
produkte apo shërbime lokale, 
nëse ata vendosin që të kenë 
një kontratë dhe një biznes 
shqiptar. Bizneset duhet të 
kuptojnë që nuk është vetëm 
një certifikatë që ata duan të 
marrin, iso, ose certifikime të 
tjera, por është një mendësi, 
mënyra sesi e mban produk-
tin, makineritë etj,” sqaroi 
Bajraktari.

Përshtatja me standardet 
europiane kërkon investime 
në teknologji, staf të kualifi-
kuar dhe sisteme të brendshme 
kontrolli. Për sipërmarrjet shq-
iptare, certifikimi do të jetë 
vetëm hapi i parë, ndërsa sfida 
kryesore do të jetë zbatimi i 
standardeve në praktikën e 
përditshme dhe garantimi i një 
cilësie të qëndrueshme.

Përkeqësimi i fortë i klimës së biznesit, 
Indeksi i AmCham shënon rënien më të 
madhe historike

Klima e biznesit rezulton që 
të jetë përkeqësuar ndjeshëm 
gjatë vitit të fundit. Indeksi i 
Biznesit i Dhomës Amerikane 
(AmCham) për vitin 2025, i 

sapopublikuar, ka shënuar një 
rënie të fortë në raport me vi-
tin e mëparshëm, ku ndikimin 
kryesor e ka dhënë klima e 
brendshme politike, infrastruk-
tura, performanca e ekonomisë, 
burokracia e qeverisë, dhe kor-
rupsioni.

Sipas të dhënave të publikim-
it, Indeksi i Biznesit të AmCham 
për vitin 2025 arriti në 40.34 
pikë nga 100 të mundshme, 
duke shënuar një rënie prej 6.13 
pikësh krahasuar me vlerën 
46.47 që ishte në vitin 2024.

“Treguesit sinjalizojnë një 
përkeqësim sistemik të integ-
ritetit të tregut në Shqipëri, me 
disa prej komponentëve kyç që 
kanë shënuar rënien më të fortë 
krahasuar me vitin 2024.

Ndër treguesit më problem-
atikë rezultojnë klima e brend-
shme politike, infrastruktura 
dhe perceptimi i korrupsionit, 
të cilët kanë regjistruar nivelet 
më të ulëta në 14 vitet e publi-
kimit të këtij vlerësimi.

Përqendrimi i një numri kaq 
të madh treguesish në trajektore 
negative sugjeron se dobësimi 
nuk është i izoluar, por prek 
disa dimensione themelore të 
mjedisit të biznesit.

Sipas të dhënave, kjo prirje 
përbën një sinjal alarmi për 
institucionet, komunitetin e 
biznesit dhe të gjitha palët e 
interesuara për konkurruesh-
mërinë dhe klimën e investi-
meve në vend”, deklaroi kreu i 
Dhomës Amerikane të Tregtisë 
në Shqipëri, Neritan Mullaj.

Kjo është rënia më e fortë 
historike, që nga viti 2012, kur 
ka filluar të publikohet indeksi.

Perceptimi i përgjithshëm i 
anëtarëve të AmCham lidhur 
me klimën e biznesit në Shq-
ipëri pësoi gjithashtu rënie në 
vitin 2025, duke u zvogëluar 
me 9.54 pikë dhe duke zbritur 
në vlerën 37.02.

Shqetësimet kryesore të 
identifikuara nga pjesëmarrësit 

në anketë për vitin 2025 ishin: 
monopoli dhe konkurrenca e 
ndershme, burokracia qeveri-
tare, klima e brendshme poli-
tike, ekonomia informale, di-
sponueshmëria e stafit vendas 
të kualifikuar dhe korrupsioni.

“Treguesi i informalitetit 
mbetet një nga shqetësimet 
kryesore për bizneset në Shq-
ipëri. Sipas rezultateve të an-
ketimit, 73% e të anketuarve 
e perceptojnë nivelin e infor-
malitetit si të lartë ose shumë të 
lartë. Vlerësimi i këtij treguesi 
ka rënë në nivelin 3 këtë vit, 
duke regjistruar një përkeqësim 
krahasuar me edicionin e më-
parshëm. Kjo prirje tregon se 
masat e ndërmarra kundër infor-
malitetit nuk kanë arritur të prod-
hojnë rezultate të qëndrueshme 
në kohë dhe se perceptimi i bi-
znesit vijon të reflektojë sfida të 
konsiderueshme në zbatimin e 
rregullave të konkurrencës dhe 
formalizimin e ekonomisë”, 
nënvizoi Mullaj.

Megjithëse “gjetja e stafit 

vendas të kualifikuar” ishte 
i vetmi tregues që shënoi 
përmirësim në vitin 2025 (+1.45 
pikë), ai përsëri mbetet ndër 
shqetësimet kryesore për bizne-
set që operojnë në Shqipëri.

Perceptimet u përkeqësuan 
pothuajse në të gjithë treguesit 
kryesorë të klimës së bizne-
sit gjatë vitit 2025. Rëniet më 
të theksuara u regjistruan në 
klimën e brendshme politike 
(-14.00 pikë), infrastrukturë 
(-12.29 pikë), performance e 
ekonomisë shqiptare (-11.4), 
burokracinë qeveritare (-9.54 
pikë), korrupsion (-9.36 pikë), 
klima e biznesit (-9.34),  
ekonominë informale (-6.08 
pikë), rendin dhe sigurinë në 
vend (-6.17 pikë), si dhe në 
monopolin dhe konkurrencën e 
pandershme (-4.85 pikë).

Bizneset raportuan gjithash-
tu një rënie të perceptuar në 
marrëdhëniet me autoritetet 
publike. Rënia më e madhe u 
regjistrua në marrëdhëniet me 
pushtetin vendor (-7.04 pikë), 
e ndjekur nga autoritetet tati-
more (-5.56 pikë), ministritë 
(-5.45 pikë), autoritetet dogan-
ore (-3.67 pikë) dhe gjykatat 
(-3.21 pikë).

Perceptimet e pjesëmar-
rësve në anketë mbi ecurinë e 
ekonomisë shqiptare u dobësuan 
gjithashtu ndjeshëm në vitin 
2025, duke rënë me 11.44 pikë. 
Kjo u shoqërua me një rënie të 

perceptimit për kërkesën e brend-
shme për mallra dhe shërbime 
(-2.89 pikë), ndërsa perceptimet 
lidhur me kërkesën për eksport të 
mallrave dhe shërbimeve mbetën 
gjerësisht të qëndrueshme gjatë 
së njëjtës periudhë.

Vlerësimet me pozitive të 
indeksit të besimit janë furniz-
imi me energji, kërkesa për 
mallra e shërbime në eksport 
dhe marrëdhëniet me adminis-
tratën doganore.

Për herë të parë, anketa e 
viteve 2025-2026 përfshiu një 
seksion të dedikuar për mje-
disin digjital në Shqipëri. Sa 
i përket infrastrukturës digji-
tale, 39.2% e të anketuarve e 
vlerësuan atë pozitivisht, kra-
hasuar me 23.9% që e vlerë-
suan negativisht, ndërsa 36.9% 
mbetën neutralë. Lidhur me 
e-government (shërbimet qe-
veritare elektronike) dhe shër-
bimet digjitale publike, 30.1% 
e pjesëmarrësve shprehën një 
vlerësim pozitiv, ndërsa 35.8% 
i vlerësuan këto shërbime 
negativisht dhe 34.1% mbetën 
neutralë.

Pritshmëritë 
mbeten pesimiste
Kur u pyetën për pritsh-

mëritë për vitin 2025, gjatë 
hartimit të indeksit të 2024-s, 
bizneset u shfaqën optimiste, 
duke pritur një përmirësim të 
tij. Realiteti tregoi se ata u zh-
gënjyen, pasi viti 2025 ishte 
më keq sesa pritshmëritë, me 
indeksin që shënoi një rënie të 
fortë.

Për 2026-n, pritshmëritë e 
biznesit nuk janë më optimiste, 
teksa indeksi nuk pritet të shënojë 
ndonjë përmirësim nga nivelet 
ku rezultoi realisht në 2025-n.

Grafiku i dytë tregon prit-
shmëritë për Indeksin e Bizne-
sit të AmCham për vitin 2026. 
Gjithashtu, grafiku krahason 
pritshmëritë me rezultatin real 
për secilin prej viteve të kaluara.

Të dhënat historike tregojnë 
se përgjithesisht pritshmëritë 
me realitetin kanë shkuar në 
të njëjtin drejtim, me përjash-
tim të 2015-s, që përkon dhe 
me peroudhë zgjedhore dhe të 
2025-s.

Metodologjia
Anketa e Indeksit të Bizne-

sit të AmCham për vitin 2025 
u zhvillua online nga data 30 
mars deri më 16 prill 2026. 
Numri i përgjithshëm i pjesë-
marrësve në anketë ishte 208, 
nga të cilët 175 e plotësuan atë 
plotësisht, duke iu përgjigjur 
të gjitha pyetjeve. Anketa iu 
drejtua ekskluzivisht anëtarëve 
të AmCham Shqipëri (Dhomës 
Amerikane të Tregtisë në Shq-
ipëri) dhe kërkoi mendimin 
e tyre lidhur me mjedisin e 
biznesit në Shqipëri gjatë vi-
tit të kaluar (2025), si dhe 
vlerësimin e tyre për vitin ak-
tual (2026).

"Monitor"

këndi i ekspertit

Prof. Ass. Enver Isufi, Agronom në Mbrojtjen e Bimëve dhe Bujqësinë Biologjike

Zhvillimi i bujqësisë brenda konceptit të një ekonomie 
kombëtare me cikle të mbyllura

Prof. Ass. Enver Isufi, Agronom në Mbrojtjen 
e Bimëve  dhe Bujqësinë Biologjike

Ç’është koncepti i ekonomisë në formë rrethi ose me 
cikël të mbyllur?

Këtu përdoret termi “rreth”, “rrethore” “cikël i mbyllur”, 
sepse rruga që përshkon lënda e parë fillestare derisa ajo 
shkon drejt zeros, kalon nga biznesi në biznes në formë 
rrethi. Ky koncept ka dekada që ka filluar të zbatohet në 
praktikë, por sot flitet për një integtim shumë më të gjerë 
kombëtar, rajonal dhe kontinetal. 

Në Stamboll, Turqi, në datat 5-7 qershor, 2026 u zhvillua 
konferenca më e madhe e këtij lloji e deri më sot. Morën 
pjesë 5000 pjesëmarës, duke përshirë 120 ministra nga 
180 vende të botës.  Morën pjesë edhe Ministri i Bujqësisë 
së Shqipërisë dhe shumë ekspertë nga fushat e ndryshme 
të ekonomisë shqiptare. 

E kundërta e ekonomisë rrethore është ekonomia drejt-
vizore, e thënë më thjeshtë është praktika “merr dhe hidh”, 
dhe jo “merr dhe riciklo”, për të përftuar produkte të reja. 
Për ta thjeshtësuar këtë praktikë për ata që nuk janë famil-
jar me këtë term po sjellim disa shembuj të thjeshtë. 

Sjellim si shemull bimën e MISRIT me të cilin krijohet një 
rreth i gjerë biznesesh.  

Fillojmë me parcelën e misrit. Kjo bimë vë në lëvizje disa 
biznese si atë të farërave, të plehrave, të produkteve për 
mbrojtjen e bimëve, mekanikën bujqësore, infrastrukturn e 
ujitjes etj. Misri i korrur shërben prodhon bukë për njerëzit, 
pra misri ngre industrinë e prodhimit të bukës, pastaj ush-
qim për koncentrate për të ushqyer blegtorine, kashta për 
silazh, kashta për pleh, mustaqet e misrit për çajra mjek-
sore, lëpushkat e kallinjve për çanta artistike, kashta për 
biogaz, kashta për biokarburant, prodhim për vajin e mis-
rit nga embërini i misrit, mbetjet për pleh të kompostuar. 
Kështu mbetjet tani shkojnë drejt zeros. Misri plotëson 
edhe skemat në qarkullimin bujqësor, misri është edhe pe-
jsazh, misri prodhon shkencë, literaturë, dhe mekanikë bu-
jqësore, kulturën e çdo vendi e pasuron, burimet gjenetike 
me kultivarët vendas dhe ata që importohen.  Bimësia e 
misrit thith gazin karbonik (CO2) dhe lëshon në atmosferë 
oksigjenin (O2), pa të cilin gjallesat nuk jetojmë. 

Me të njëjtën llogjikë, rrathë të tilla biznesesh prodhojnë 
edhe bimët e tjera, kafshët bujqësore, pylltaria, bletaria, 
flora e egër e pasur shqiptare. 

Sistem i varfër gati drejtvizor është rasti kur gruri dhe 
misri importohet si kokërr ose si miell dhe shkojnë direkt 
për bukë ose ushqim për blegtorinë. Sistemi i ekonomisë 
rrethore kërkon një ekonomi dhe bujqësi shumëdegëshe. 
Se si është zbatuar koncepti i bujqësisë rrethore në Shq-
ipëri po përshkruajmë në vija të trasha në tri periudha. 

 
Në vitet 1970-1990 (20 vite)
Në këto vite bujqësia mori në formë shumëdegëshe ku 

përveç bimëve që mbillen sot, mbilleshin edhe bimët indus-
triale si: pambuku, orizi, panxhari i sheqerit, soja, luledielli, 
duhani.  Sipërfaqia e mbjellë ishte 700 mijë, ose reth 30 % 

më shumë se sa mbillet sot. 
Zbatimin e konceptit të ekonomisë rrethore e ndihmonin 

edhe fabrikat e përpunimit të tilla si, fabrika e fermentimit të 
duhanit, fabrikat e cigareve, fabrika për zhveshjen e orizit 
dhe zhveshjen e pambukut, fabrika e sheqerit, fabrikat e 
pijeve, përpunimi frutave dhe perimeve, fabrikat e makaro-
nave dhe niseshteve, fabrikat e përpunimit të qumështit, 
kombinate të këpucëve me lëndë të parë nga lëkurat e 
bagëtive tona, punishtet e prodhimit të qilimave të cilat 
pjesërisht përdorin leshin nga bagëtive tona. Kombinatet 
e tekstileve dhe të trikotazhit, të cilat pjesërisht përdornin 
pambukun vendas me fije me gjatësi mesatare, punishtet e 
prodhimeve artistike që riciklonin mbetjet teknologjike prej 
druri, e deri nga lëpushkat e misrit për prodhimin e çantave 
artistike, shufrat e shelgjeve dhe zunkthet nga flora e vendit 
për prodhimin e çantave artistike, mbetjet e pylltarisë prod-
honin rrëshira, tanian për regjien e lëkurave (nga pema py-
jore e Velanidhit), letër për kartone ambalazhi etj. Të gjitha 
së bashku këto mbetje dhe lëndë të para krijonin një rreth 
biznesesh me një diametër të caktuar. 

Siç e kemi përmendur edhe më parë, nëse bujqësia jonë 
do të vepronte në kushtet e një ekonomie të lirë si sot ose 
me një kombinim të bujqësisë publike me atë private, efek-
tiviteti do ishte 3-4 herë më i lartë. 

Përvoja e sotme po na tregon se edhe kur bujqësia, 
blegtoria dhe tregu qenkan të privatizuara siç janë sot, nëse 
nuk u shoqëruakan me një strukturim të ekonomsë sipas 
konceptit të ekonomisë së integruar siç është ekonomia me 
cikël të mbyllur, për të cilën po flasim, nuk sigurohen re-
zulzatet e pritëshme

Në vitet 1991-2000
Ky dhjetëvjeçar pati dy pamje: 5 vitet e para bujqësia ra 

në kolaps dhe në pesë vitet e dyta të këtij dhjetëvjeçari filloi 
ringritja e bujqësisë. 

Kjo periudhë u shoqërua me rënie të fortë të sipërfaqes 
së mbjellë, zhdukja e disa bimëve bujqësore dhe e fab-
rikave të përpunimit dhe ato të plehrave, dëmtimi infrastruk-
turës së ujitjes dhe kullimit, mbylljet e shkollave të mesme 
bujqësore, tronditja e ekspertizës dhe shkencës bujqësore, 
lëvizjet kaotike të popullsisë duke zënë tokat bujqësore 
shtetërore dhe ato të pronarëve të vërtetë dhe të tjera ng-
jarje, të cilat tashmë dihen dhe nuk është vendi të zgjatemi 
këtu, e futën bujqësinë në kolaps. Burimet e ushqimit ishin 
importet nga Greqia e sidomos nga Maqedonia, e cila ndo-
nëse u nda nga Jugosllavia, ku bënte pjesë si një nga re-
publikat e saj dhe ndërroi sistemin ekonomik, ajo nuk hoqi 
dorë nga bimët bujqësore, të cilat i kishim edhe ne. Maqe-
donia vazhdon ti ketë të gjitha ato bimë edhe sot. 

Brenda gjysmës së dytë të këtij dhjetëvjeçari rifilloi rig-
jallërimi i bujqësisë.  U zbatuan projekte të financuara nga 
USAID, GTZ -ja Gjermane, kooperimi italian me projektet 
Interreg 1, 2, 3, kooperimi zviceran, kooperimi suedez dhe 
ai spanjoll, kooperimi holandez, si dhe banka botërore, e 
cila mbështeti sistemin e ujitjes dhe të kullimit dhe sigurinë 
ushqimore. 

Në vitet 2001-2026 
Këtë periudhë 25-vjeçare mund ta konsiderojmë periud-

hë të rigjallërimit të plotë të bujqësisë dhe krijimin e kush-
teve për një bujqësi me biznese zinxhirë me një diametër 
më të gjerë. 

Bujqësia sot siguron pjesën më të madhe të ushqimeve 
në vend, por jo akoma për të gjithë muajt e vitit.  Ka një rritje 
të dukshme të sipërfaqeve të ullishteve, vreshtave, pemë-
toreve, perimeve në serra, i sipërfaqeve të bimëve mjek-
sore të kultivuara, shtimi i eksportit në perime, vajit të ul-
lirit, bimëve mjeksore, u diversifikua bujqësia me bujqësinë 
biologjike, me standartet Global GAP, dhe atë të higjenës 
HASAP, u zgjerua rrjeti e AKU-ve, u shtua si numri i fab-

rikave moderne të vajit të ullirit, të kantinave të verërave, 
baxhove të qumështit dhe thertoreve, pikave të grumbul-
limit, u rritën si në hapsira ashtu edhe në numër. Rrjeti i 
tregut të inputeve bujqësore dhe bazës tjetër materiale për 
bujqësinë gjithashtu u rrit dukshëm.  Kjo bazë materiale e 
bujqësisë as krahasohet nga shumëllojshmëria dhe cilësia 
më e lartë, krahasuar me atë të para viteve 1990.  Veza 
prodhohet e gjitha në vend. Ka pulari që reciklojnë plehun 
duke krijuar industri më vete brenda biznesit të prodhimit 
të vezëve dhe mishit nga pularitë. Janë ngritur fabrikave të 
prodhimit kartonit dhe arkave të ambalazhit, ku një pjesë 
e lëndës së parë vjen nga riciklimi i mbetjeve të letrës 
dhe kartonave. U ngritën fabrikat ose punishtet e para të 
prodhimit industrial të plehut organik (në Lezhë dhe në Ti-
ranë). Mbështetja financiare e shtetit dhe projekteve nga 
BE-ja dhe Agjensitë e Zhvillimit kanë vazhduar, ndonëse jo 
në atë peshë që do të dëshironim. Pra rrethi i bizneseve që 
kanë lindur nga bujqësia dhe blegtoria dhe të ngjashme me 
to, janë në shtim të vazhdueshëm. 

Çfarë na kërkon e ardhmja e këtij koncepti zhvillimi 
të ekonomisë bujqësore?

Duke folur për të ardhmen, duhet të pranojmë se kon-
cepti i ekonomisë me cikël të mbyllur ende ka shumë për 
të bërë për të zgjeruar diametrin e këtij rrethi me biznese 
të reja. 

Bujqësia e madhe, kërkon buxhet të madh, sot kur kon-
tributi i bujqësisë, turizmit dhe agroturizmit japin të dyja të 
paktën 30 % të Prodhimit Bruto të Përgjithshëm Kombëtar, 
i quajtur GDP. 

• Na duhet një mendim i njësuar kombëtar që kuota finan-
ciare që i jepet bujqësisë duhet të rritet, deri në dyfishin që 
ajo merr sot, pra nga 2% të shkonte në 4-5 % e GDP-së. 
Kjo do të zgjeronte mundësinë e zhvillimit cikleve të mbyl-
luara në ekonominë bujqësore. Buxheti i shtetit plus projek-
tet e BE-së do të shtonin numrin i fabrikave dhe punishteve 
të përpunimit të frutave, perimeve, të qumështit dhe siste-
met e ftohjes etj. Kur turizmi dhe agroturizmi në Shqipëri ka 
bërë kërcim me shkop, nuk mundet që bujqësia të marrë 
të njëjtin buxhet aq sa disa vite më parë, kur kishim katër-
pesë herë më pak turistë se sa sot, të cilët ushqehen në 
Shqipëri. 

 • Riciklimi i mbetjeve organike në të gjithë territorin 
e Shqipërisë, duke krijuar punishtet dhe fabrikat e plehut 
organik.  Kjo do të zëvendësonte një sasi të plehrave ki-
mike dhe do të higjenizonte mjedisin. 

• Mbështje e mekanizimiit të punëve në ferma me 
mjete mjete të mëdha të mesme dhe të vogla të përshtat-
shme madhësinë e fermave tona të cilat shtrihen në katër 
kate fizike: fusha, kodra, male e deri në alpe. 

Tani janë krijuar kushtet të ecet më shpejt 
Sot bujqësia dhe agroturizmi i vërtetë akoma nuk janë 

në nivel shumë të lartë dhe në modernitet, por është e 
vërtetë se ata tashmë janë në normalitet. 

Kur eskporti rritet, pikat agroturistike dhe hotelet janë 
plot me klientë, ky është normalitet. Ky normalitet na jep 
shpresë se zhvillimet e mëtejshme të ekonomisë me cikël 
të mbyllur do vijnë duke u përshpejtuar. 

Që zhvillimi të përshpejtohet, kërkohet një dialog real 
dhe më intensiv mes politikëbërjes dhe grupeve të interesit.  
Kjo realizohet kur përparësi kanë profesionalizmin, argu-
mentet dhe bashkëpunimin konstruktiv me të gjithë aktorët 
pjesëmarës në hallkat e zinxhirit të ekonomisë rrethore.  

Ekonomia bujqësore me cikle të mbyllura, përdor 
më mirë burimet vendase, rrit pavasinë dhe sigurinë 
ushqimore, higjenën e mjedisit dhe këto bashkë rrisin 
vetësigurinë kombëtare.

(Vijon në faqen 12)

(Vijon nga faqja 11)

Zhvillimi i bujqësisë brenda konceptit të një ekonomie 
kombëtare me cikle të mbyllura

Riciklimi materjalit bimor pas krasitjes së ullirit, të cilat i kthen tokës si 
pleh organik. (Shembulli nga Agroturizmi “MRIZI I ZANAVE, Lezhë.

Degët e mbetura pas krasitjes së ullirit, shërbejnë si lëndë e parë për 
prodhime artistike të shumëllojëshme dhe të shumë përdorimeve.
Shembull nga fabrika e vajit të ullirit “SUBASHI”, Marikaj, Tiranë.

PEMA, me rrënjët, trungun, degët e trasha, degët e holla, 
sythet, gjethet e gjelbërta që zhvillojne ciklin e fotosintezës, 
gjethet e rëna, të cilat kthehen përsëri në pleh për të 
ushqyer pemën nënë, është modeli më i qartë se si njeriu 
ka mësuar nga nëna natyrë, për të zhvilluar ekonominë 
me cikël të mbyllur me mbetje fundore drejt ZEROS.

Shqipëria merr drejtimin e Rrjetit 
Global të Agroturizmit

Shqipëria do të drejtojë për 
herë të parë Rrjetin Global të 

Agroturizmit (Global Agritour-
ism Network – GAN), organiza-
ta ndërkombëtare që promovon 
bashkëpunimin dhe zhvillimin 
e qëndrueshëm të sektorit.

Vendimi u mor gjatë Kon-
ferencës Ndërkombëtare të 
Agroturizmit, të organizuar nga 
Scottish Agritourism dhe GAN, 
ku morën pjesë rreth 550 del-
egatë nga 55 vende.

Në krye të rrjetit u zg-
jodh Prof. Shpresim Domi, në 
vlerësim të angazhimit të tij në 

zhvillimin e agroturizmit dhe 
promovimin e modeleve të qën-

drueshme të zhvillimit rural.
Marrja e drejtimit të GAN e 

vendos Shqipërinë në një rol më 
të dukshëm ndërkombëtar në një 
segment ku oferta vendase është 
zgjeruar vitet e fundit, sidomos 
përmes strukturave rurale që 
kombinojnë akomodimin me 
gastronominë lokale, fermat, 
kantinat e verës dhe aktivitetet 
në natyrë.

Kërkesa e turistëve është 
orientuar gjithnjë e më shumë 
drejt eksperiencave të lidhura 

me natyrën, prodhimet vendase 
autentike dhe qëndrimet në 
zona rurale, krahas destinacio-
neve bregdetare që kanë qenë të 
frekuenturara tradicionalisht.

Ky profil i kërkesës e ka 
bërë agroturizmin një nga for-
mat më të përdorura për diver-
sifikimin e turizmit, pasi lidh 
shërbimin e akomodimit me 
konsumin lokal dhe aktivitetet 
në territor.

Në Shqipëri, strukturat e 
agroturizmit janë përqendruar 
kryesisht në zona rurale dhe 
pranë itinerareve natyrore, ku 
vizitorët kërkojnë qëndrime më 
të shkurtra, ushqim tradicional 
dhe përvoja të lidhura me jetën 
në këto rajone.

Rrjeti Global i Agroturizmit 
shërben si platformë bash-
këpunimi mes organizatave, 
sipërmarrjeve dhe institucio-
neve që operojnë në këtë sek-
tor, duke krijuar hapësirë për 
shkëmbim praktikash dhe pro-
movim ndërkombëtar.

"Monitor"

Kina do të ndërtojë dhe përmirësojë 
770 mijë km tubacione nëntokësore 
urbane gjatë viteve 2026-2030

Kina do të ndërtojë dhe 
përmirësojë rreth 770 mijë km 
tubacione nëntokësore urbane, 
gjatë periudhës së Planit të 15-
të Pesëvjeçar (2026-2030), tha 
një zyrtar të hënën. 

Vendi aktualisht ka rreth 
3.9 milion km tubacione të 
tilla dhe rreth 7.700 km tunele 
të integruara të shërbimeve, 
tha Chen Shaopeng, një zyrtar 
në Ministrinë e Strehimit dhe 
Zhvillimit Urban-Rural, në 
një konferencë për politikat e 
Këshillit të Shtetit. 

Sipas Chen, iniciati-
va do të përqendrohet në 
përmirësimin e rrjeteve të 
kullimit dhe kanalizimeve për 
të forcuar kontrollin e përm-
bytjeve, duke zëvendësuar 
tubacionet e vjetra të ujit dhe 
gazit, si dhe duke përmirë-
suar sistemet e ngrohjes për 
të përmirësuar sigurinë dhe 
efikasitetin. 

Do të instalohen gjithashtu 
sisteme monitorimi inteligjente 
për të mundësuar menaxhimin 
e plotë të rrezikut të infrastruk-
turës urbane. 

Guan Peng, një zyrtar 

në Komisionin Kombëtar 
të Zhvillimit dhe Reformës 
(NDRC), tha në konferencë 
se NDRC dhe ministria kanë 
mbështetur në mënyrë aktive 

projektet e tubacioneve nën-
tokësore, përmes obligacio-
neve të thesarit speciale ultra 
të gjata. 

Një total prej 160 miliardë 
juanësh (rreth 23.5 miliardë 

dollarë amerikanë) do të cak-
tohet për këto projekte në vitin 
2026, një rritje prej 25 mil-
iardë juanësh nga viti i kaluar, 
shtoi Guan.

këndi i ekspertit

(Vijon në faqen 14)

Përgatitur nga Prof. As. Dr. Eqrem Meçollari

Kalendari bujqësor, muaji korrik 2026Pamja e qiellit gjatë 
muajit korrik 2026
Më 14 korrik - Hëna e re. 

Hëna do të jetë në të njëjtën anë 
të Tokës me Diellin dhe nuk 
do të jetë e dukshme në qiellin 
e natës. Kjo fazë do të ndodhë 
në orën 11:43 UTC. Kjo është 
koha më e mirë e muajit për të 
vëzhguar objekte të zbehta si 
galaktikat dhe grumbujt yjorë, 
sepse nuk ka dritë hëne që të 
ndërhyjë.

Më 28 dhe 29 korrik, - Shiu 
i meteorëve Delta Aquarids. 
Delta Aquarids është një shi 
mesatar që mund të prodhojë 
deri në 20 meteorë në orë në 
kulmin e tij. Prodhohet nga 
mbeturinat e lëna pas nga ko-
metat Marsden dhe Kracht. 
Shiu ndodh çdo vit nga 12 kor-
riku deri më 23 gusht. Ai arrin 
kulmin këtë vit në natën e 28 
korrikut dhe mëngjesin e 29 
korrikut. Fatkeqësisht, hëna e 
plotë do të errësojë shumicën 
e meteorëve këtë vit. Mete-
orët do të rrezatojnë nga kon-
stelacioni Ujori, por mund të 
shfaqen kudo në qiell.

Më 29 korrik - Hëna e 
plotë. Hëna do të jetë e vendo-
sur në anën e kundërt të Tokës 
me Diellin dhe faqja e saj do 
të jetë plotësisht e ndriçuar. 
Kjo fazë do të ndodhë në orën 
16:35 UTC. Kjo hënë e plotë 
njihej nga fiset e hershme 
vendase amerikane si Hëna 
e Bubullimës, sepse drerëve 
meshkuj të drerit të butë fil-
lonin t'u rriteshin brirët e tyre 
të rinj në këtë kohë të vitit. 
Kjo hënë është njohur edhe si 
Hëna e Bubullimës dhe Hëna 
e Sanës.

Parashikimi 
i motit për 
muajin korrik 2026
Shprehja që përshkruan 

më së miri motin në korrik 
në Tiranë është dielli i butë. 
Korriku në Tiranë do të ndi-
kohet nga klima mesdhetare 
bregdetare. Kur udhëtoni për 
në Tiranë në korrik, mund të 
prisni: ndonjëherë shi, herë 
pas here stuhi dhe mot me 
mjegull. Gjatë gjithë korrikut 
duhet të përballeni me valën e 
nxehtësisë me mot me mjegull 
dhe temperaturë mesatare mbi 
34°C, pra është përvëluese. 
Zakonisht java e dytë është 
më e nxehta në korrik. Mbani 
mend mundësinë e stuhisë dhe 
shiut. Ngjarjet e motit që mund 
të ndodhin gjatë udhëtimit në 
Tiranë: 6 herë shi, 7 herë stuhi, 
Por mund të jeni të qetë për 
rrebesh. Në vitet e fundit, me-
satarisht, vetëm 6 ditë ishin 
me shi. Tirana në korrik do të 
përjetojë ditë përvëluese me 
qiell pak të vranët. Zakonisht, 
temperatura do të luhatet rreth 
32°C dhe do të ndihet për 38°C 
dhe era do të jetë e lehtë.

Temperaturat e larta ditore 
do të rriten me 2°C, nga 30°C 
në 32°C, rrallë do të bien nën 
26°C ose të kalojnë 36°C. 

Temperaturat e ulëta ditore 
do të rriten me 1°C, nga 17°C në 
18°C, rrallë do të bien nën 13°C 
ose do të kalojnë 21°C.Temper-
atura mesatare ditore më e ulët 
do të jetë 18°C më 31 Korrik.  

Për referencë, më 3 gusht, dita 

më e nxehtë e vitit, temperaturat 
në Tiranë zakonisht variojnë nga 
18° C në 32° C, ndërsa më 4 ja-
nar, dita më e ftohtë e vitit, ato 
shkojnë nga 0° C në 11° C. 

Zhvillimi i reve   
Muaji korrik në Tiranë do të 

përjetojë në thelb një mbulim të 
vazhdueshëm me re, me përq-
indjen e kohës që qielli është 
me vranësira ose kryesisht vra-
nësira mbetet rreth 11% gjatë 
gjithë muajit. Mundësia më e 
ulët për kushte me vranësira 
ose kryesisht vranësira do të 
jetë 9 % më 21 korrik. Dita më 

e kthjellët e muajit do të jetë 21 
korriku, me kushte të kthjellë-
ta, kryesisht të kthjellëta ose 
pjesërisht me vranësira në 91% 
të kohës. Gjatë muajit mbulimi 
mesatar i qiellit me re do të jetë 
20 %. 

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re 
ose më së shumti me re është 
55 %, ndërsa më 21 korrik, dita 
më e qartë e vitit, mundësia e 
qiellit të pastër, është 91 %.

Zgjatja e Ditës
Në korrik, gjatësia e ditës 

gradualisht do të fillojë të ulet 
me rreth 40 minuta. Dita më e 
shkurtër do të jetë 31 korriku 
dhe ofron 14 orë 27 minuta 
dritë dite, lindja e diellit do të 

jetë në orën 05:34 e mëngjesit 
dhe perëndimi i diellit do të jetë 
në orën 20:01 pasdite dhe dita 
më e gjatë do të jetë 1 korriku 
me 15 orë 7 minuta ditë, lind-

ja e diellit do të jetë në orën 
05:11 e mëngjesit dhe perën-
dimi i diellit do të jetë në orën 
20:19. Për një udhëtar, numri 
i orëve të diellit është shumë 
i rëndësishëm. Ky muaj ofron 
mesatarisht 15 orë dite.

Për referencë, më 21 qer-
shor, dita më e gjatë e vitit, 
Dielli lind në orën 5:07 të 
mëngjesit dhe perëndon 15 orë 
dhe 10 minuta më vonë, në orën 
20:17, ndërsa më 22 dhjetor, 
dita më e shkurtër e vitit, dielli 
lind në orën 7:03 të mëngjesit 
dhe perëndon 9 orë e 11 minuta 
më vonë, në orën 16:14.

Reshjet
Gjatë muajit korrik në Ti-

ranë priten rreth 43 mm reshje 
gjatë gjithë muajit. Në Tiranë, 
mundësia për një ditë të lagësht 
gjatë korrikut do të jetë në thelb 
konstante, duke mbetur rreth 
11% gjatë gjithë kohës.

Për referencë, mundësia më 
e lartë ditore e vitit për një ditë 
të lagësht është 36 % më 5 dh-
jetor dhe shansi më i ulët i tij 
është 10 % më 7 korrik.

Mesatarja e akumulimit të 
reshjeve 31-ditore gjatë kor-
rikut në Tiranë do të jetë në 
thelb konstante, duke mbetur 
rreth 20 milimetra gjatë gjithë 
kohës, dhe rrallëherë kalon 47 
milimetra ose bie nën 2 mili-
metra. Akumulimi mesatar 

më i ulët 31-ditor do të jetë 18 
milimetra më 20 korrik.

Gjatë muajit Korrik në Ti-
ranë parashikohen të bien 15.4 
mm shi, ndërsa në Korçë para-
shikohen të bien rreth 29.2 
(Tabelat më sipër).

Lagështia e Ajrit
Lagështia më e përshtat-

shme kur njerëzit ndihen më 

mirë është në një lagështi rela-
tive prej 45 përqind. Në Korrik 
mund të pritet për një lagështi 
shumë më të lartë, rreth 70 %. 
Këto janë kushte të pafavorshme 
për një shëtitje sepse   mund të 
ndjeni një shqetësim të madh. 

Niveli i duhur i lagështisë 
bazohet në pikën e vesës, pasi 
ajo përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 

të vesës ndihen më të thata dhe 
pikat më të larta të vesës ndi-
hen më të lagësht. Ndryshe nga 
temperatura, e cila zakonisht 
ndryshon ndjeshëm midis natës 
dhe ditës, pika e vesës ka ten-
dencë të ndryshojë më ngadalë, 
kështu që ndërsa temperatura 
mund të bjerë natën, një ditë 
me zagushi zakonisht pasohet 
nga një natë me zagushi. 

Mundësia që një ditë e cak-

tuar të jetë me zagushi në Ti-
ranë do të rritet gjatë muajit 
Korrik, duke u rritur nga 28 % 
në rreth 35 % gjatë muajit.

Për referencë, më 7 gusht, dita 
më me zagushi e vitit, ka kushte 
zagushie në 35 % të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0 % të rasteve.

HumIndex është një tregues 
tjetër i rëndësishëm, i cili tre-

gon shkallën e komoditetit ose 
shqetësimit të bazuar në kom-
binimin e temperaturës dhe 
lagështisë së ajrit. 

Humindex relativ zakonisht 
varion nga 28 (pak ose aspak 
siklet) në 31 (shqetësim i duk-
shëm) gjatë një korriku tipik. 
Pika e vesës është shpesh një 
nga matësit më të mirë se sa të 
rehatshme janë kushtet e motit 
për një udhëtar. Kur udhëtoni 
për në Tiranë mbani në mend se 
pika e poshtme e vesës ndjehet 
më e thatë dhe pika më e lartë 
e vesës ndjehet më e lagësht. 
Në një Korrik tipik pika e 
vesës është rreth 18 (mirë për 
shumicën e njerëzve, por të 
gjithë e perceptojnë lagështinë 
në skajin e sipërm).

Vlera e HumIndex për Ti-
ranën gjatë muajit Korrik do të 
jetë 42, që do të thotë se mund të 
ndjeni shqetësim të dukshëm dhe 
duhet të shmangni sforcimin.

Era
Gjatë muajit korrik, shpejtë-

sia e erës do të jetë mesatarisht 
5 - 6 km/h. Kjo do të thotë që 
mund të prisni një mot plotë-
sisht pa erë. Shkalla Bofort: 1 - 
Ajri i lehtë. Zhvendosja e tymit 
të oxhakut tregon drejtimin 
e erës. Gjethet e pemëve dhe 
fletët e flugerit të erës janë të 
palëvizshme. Shpejtësia mesa-
tare e erës në orë në Tiranë do 
të jetë në thelb konstante gjatë 
korrikut, duke mbetur rreth 2.7 
metra në sekondë gjatë gjithë 
kohës. Shpejtësia më e lartë 
mesatare ditore e erës gjatë 
korrikut do të jetë 2.7 metra në 
sekondë më 21 korrik.

Për referencë, më 4 shkurt, 
ditën më me erë të vitit, shpe-
jtësia mesatare ditore e erës 
është 3.7 metra në sekondë, 
ndërsa në 1 qershor, dita më e 
qetë e vitit, shpejtësia mesatare 
ditore e erës është 2.5 metra në 
sekondë.

Drejtimi mesatar orar i erës 
në Tiranë gjatë muajit korrik do 
të jetë kryesisht nga perëndimi, 
me një proporcion maksimal 
prej 35 % më 25 Korrik. 

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që përdoret 
për zhvillimin e bimëve dhe 
kafshëve, dhe përcaktohet si 
integral i ngrohtësisë mbi një 
temperaturë bazë, e cila shpre-
het me temperaturat aktive mbi 
10° C dhe nën 30° C.

Periudha e vegjetacionit në 
Tiranë zakonisht zgjat 8.1 muaj 
(249 ditë), nga rreth 16 mars 
deri më 19 nëntor, rrallë duke 
filluar para 19 shkurtit ose pas 
10 prillit dhe rrallë duke për-
funduar para 28 tetorit ose pas 
14 dhjetorit. Ndërsa Sezoni 
i rritjes (Periudha e vegjeta-
cionit) në Korçë (që përfaqë-
son zonën e ftohtë të vendit), 
zakonisht zgjat 6.7 muaj (206 
ditë), nga rreth 7 prilli deri më 
30 tetor, rrallë duke filluar para 
18 marsit ose pas 27 prillit dhe 
rrallë duke përfunduar para 10 
tetorit ose pas 22 nëntorit.

Muaji korrik në Tiranë do të 
jetë plotësisht brenda sezonit të 
rritjes. Po kështu dhe në Korçë 
muaji korrik do të jetë plotësisht 

brenda sezonit të rritjes. 
Akumulimi mesatar i tem-

peraturave ditore të rritjes në 
Tiranë do të rritet me shpe-
jtësi gjatë muajit korrik duke u 
rritur me 420°C  nga 824°C në 
1244° C gjatë gjithë kohës. Po 
kështu dhe në Korçë mesatarja 
ditore e akumulimit të tem-
peraturave aktive të rritjes do 
të rritet, duke u rritur me 304 
°C nga 421°C në 725°C gjatë 
muajit.  

Presioni atmosferik. 
Gjatë muajit korrik pre-

sioni atmosferik do të jetë më 
në kufijtë 1011 hPa, ndërkohë 
që presioni më i përshtatshëm 
atmosferik për sistemin kar-
diovaskular të njeriut është 
1016 hPa, pra në korrik pre-
sioni atmosferik do të jetë në 
përgjithësi i ulët.

Shikueshmëria 
Njerëzit pa dyshim që dëshi-

rojnë të shijojnë pamje dhe 
peizazhe të mrekullueshme. 
Në korrik mund të pritet shi-
kueshmëri e mirë, rreth 9.8 km 
largësi.

Energjia diellore
Këtu jepet energjia diellore me 

rreze të shkurtër që ndodh përditë. 
Rrezatimi me valë të shkurtra 
përfshin dritën e dukshme dhe rr-
ezatimin ultravjollcë.

Energjia diellore me valë 
të shkurtra mesatare ditore 
në Tiranë do të jetë në thelb 
konstante gjatë korrikut, duke 
mbetur brenda 0.3 kWh nga 
7.6 kWh gjatë gjithë kohës. 
Mesatarja më e lartë ditore e 
energjisë diellore me valë të 
shkurtra gjatë korrikut do të 
jetë 7.8 kWh më 6 korrik.

Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe pse 
rrezet UV përbëjnë vetëm një 
pjesë shumë të vogël të rrezeve 
të diellit, ato janë shkaku kryesor 
i efekteve të dëmshme të diellit 
në lëkurë. Indeksi i rrezatimit 
UV përcaktohet në një shkallë 
prej 1 deri në 11+. Një vlerësim 
i Indeksit UV prej 3 deri në 5 
përfaqëson një rrezik mesatar 
për shëndetin nga ekspozimi 
ndaj rrezatimit UV të diellit. Një 
numër më i madh do të thotë 
rrezik më i madh i ekspozimit 
ndaj rrezeve UV dhe një shans 
më të lartë të djegieve nga dielli 
dhe dëmtimit të lëkurës. 

Indeksi i rrezatimit ultra-
violet (UV), gjatë muajit kor-
rik do të jetë i ndryshueshëm 
sipas gjendjes së qiellit gjatë 
ditëve të muajit dhe do të 
lëvizë në kufijtë 7.2-9 në Ti-
ranë (me mesatare ditore 7.96) 
dhe në kufijtë 6.5-8.5 në Ko-
rçë (me mesatare ditore 7.5). 
(Shih pasqyrat më lart). 

Punimet që mund 
të kryhen në 
kopshtari gjatë 
muajit korrik 2026
Duke u bazuar në fazat e 

Hënës, mund të rekomandohen 
dhe punimet e ndryshme që 
mund të kryhen në kopshtari 
sipas muajve gjatë vitit.

Kalendari i ditëve 
më të mira të muajit 
korrik 2026 për disa 
aktivitete të 
përditshme 
të fermerit
Jeta dhe veprimtaria e 

njerëzve duhet të zhvillohet në 
harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi naty-
ror i gjërave është një grum-
bull i proceseve ritmike të 
përsëritura që ndikojnë shën-
detin tonë, forcën fizike dhe 
gjendjen shpirtërore. Mekaniz-
mat që funksionojnë në natyrë 
ndikojnë në qenien njerëzore, 
e cila është pjesë përbërëse e 
botës që na rrethon. Për të kup-
tuar më mirë realitetin rreth 
nesh dhe për të përshtatur rit-
min e punës dhe të jetës sonë, 
duhet të kemi njohuri të mjaf-
tueshme për këto fenomene, 
të cilat kanë ndikimin më të 
madh në këto procese. Hëna 
ndikon jo vetëm në rritjen dhe 
zhvillimin e bimëve por dhe 
në veprimtarinë jetësore dhe të 
përditshme të qenjeve të gjalla. 
Sipas traditës mendohet se kur 

Hëna është në fazën e duhur 
dhe vendin e duhur në zodiak, 
besohet gjërësisht se aktivitetet 
do të jenë më të frytshme apo 
të çojnë në rezultate të mira. 
Periudha në mes të hënës së re 
dhe të plotë (çereku i parë dhe 
i dytë i hënës), konsiderohet si 
koha më e mirë për të kryer de-
tyrat që kanë lidhje me forcën, 
pjellorinë dhe rritjen. Periudha 
mes Hënës së plotë dhe hënës 
së re (çereku i tretë dhe i katërt 
i hënës), është koha më e mira 
për korrjet, rritjen e ngadalë-
suar, etj. Merret në konsideratë 
edhe për marrëdhënien që ka 
Hëna me 12 shënjat sunduese 
të zodiakut. Kështu në bazë 
të kombinimeve dhe marrëd-
hënieve të Hënës me trupat 
qiellorë që shprehen në shënjat 
zodiakale, përcaktohet në një 
farë mase ndikimi dhe rezultati 
i këtyre veprimtarive.

Kalendari Hënor 
i të ushqyerit të 
njerzve për muajin 
Korrik 2026   
Mendohet se Hëna ka ndikim 

në të ushqyerit e njeriut. Dieta 
bazohet në idenë se Hëna ndikon 
mbi ujin në trupin tonë, ashtu siç 
ndikon në baticat në oqean. Pra, 

kjo fuqi mund të shfrytëzohet 
për të ndihmuar dikë të humbasë 
peshë. Duke qenë se tërheqja e 
Hënës është më e madhe gjatë 
hënës së plotë dhe asaj të re, një 
dietë e lëngshme gjatë këtyre 
ditëve do të ndihmojë në hum-
bjen e peshës.

Hëna e plotë gjithashtu 
mund të na prishë oreksin. 
Gjatë gjumit të thellë, ne prod-
hojmë më shumë një hormon 
të quajtur leptin, i cili na ndih-
mon të ndihemi të ngopur dhe 
të kënaqur. Ndërkohë, grelina, 
e cila ka efekt të kundërt, nx-
itës të urisë, zbret. Një arsye 
tjetër pse mund të ndihemi më 
të uritur është fakti se ne prod-
hojmë më pak leptinë kur ka 
një hënë të plotë.

Në Indi besohet se ngrënia 
gjatë eklipsit hënor është e dëm-
shme për shëndetin, dhe kjo 
është thjesht sepse eklipsi çon 
në emetimin e rrezeve të forta 
ultravjollcë, të cilat ndikojnë në 
ushqimin e gatuar, i cili përga-
titet me ujë, i cili tërheq më tej 
emetimet, gjë që e kthen ushq-
imin e gatuar në helm.

Në këtë pjesë jepen rekoman-
dime për ushqimin e përditshëm 
të njerzve, duke patur parasysh 
drejtimet kryesore të ushqimit 
ditor të njeriut. Kjo bëhet duke 
u bazuar dhe në fazat e Hënës 
dhe marrëdhënieve të tyre me 
shënjat e Zodiakut. 

